
ªЗБЕКИСТОН ПРЕЗИДЕНТИ ХИТОЙ ХАЛ¯ 
РЕСПУБЛИКАСИ ДЕЛЕГАЦИЯСИНИ ¯АБУЛ ¯ИЛДИ

Бу бир кунлик ёки мавсумий лойиҳа эмас эди. Ғоя 
фундаментал генетикадан, яъни ғўзада ёруғликни қа-
бул қилувчи фоторецептор генлар оиласининг тузили-
ши ва ДНК кетма-кетлигини ўрганишдан бошланди. 
Кейин лабораторияда дастлабки ген-нокаут ҳужайрала-
ри олинди. Бир ҳужайрадан бутун ўсимлик қайта тик-
ланди. Фойдали белгилар тасдиқланди ва технология 
халқаро патент ҳимоясига олинди. Генетик самаралар 
маҳаллий ғўза навларига ўтказилди. Пахтанинг “Пор-
лоқ” нави яратилди ва 2013 йилдан фермер даласига 
ушбу навдаги чигит экилди.

Энди эса ўн уч йил ўтиб, ўша технологиянинг 
энг муҳим саволига жавоб бериш пайти келди: у 
вақт синовидан ўтдими, авлодлар алмашинуви, уруғ 
кўпайтириш ва турли дала шароити унинг асосий 
белгиларини сусайтириб юбормадими? Бу савол 
бежиз эмас эди. Молекуляр генетикада айрим РНК 
интерференцияси конструкцияларининг таъсири 
авлодлар давомида сусайиши, хусусан, ДНК ме-
тилланиши ва конструкциянинг ўзини ўзи сукутга 
тушириши натижасида самарадорлик пасайиши 
мумкинлиги ҳақида жиддий илмий савол мавжуд 

Юқори мартабали меҳмон давлатимиз 
раҳбарига ХХР Раиси Си Цзиньпиннинг 
самимий саломи ва энг эзгу тилакларини 
етказди.

Учрашувда олий даражада эришилган ке-
лишувларга мувофиқ, Ўзбекистон ва Хитой 
ўртасидаги кўп қиррали ҳамкорлик ҳамда 
амалий шерикликни янада кенгайтириш ма-
салалари кўриб чиқилди.

Сўнгги йилларда Ўзбекистон — Хитой 
барча шароитларда ҳар томонлама стратегик 
шериклик муносабатлари юксак даражага 
кўтарилгани мамнуният билан қайд этилди.

Ўзаро товар айирбошлаш ва инвестиция-
лар ҳажми изчил ўсмоқда, Хитойнинг етак-
чи компаниялари иштирокида қўшма лойи-
ҳалар ва корхоналар сони ортиб бормоқда.

Парламентлараро ва партиялараро ҳам-
корликни мустаҳкамлаш масалаларига ало-
ҳида эътибор берилди.

Олий ва касбий таълим соҳасидаги ҳам-
корликни чуқурлаштириш, жумладан, мам-
лакатимизда Хитойнинг етакчи олий таълим 
муассасалари филиалларини очиш муҳим-
лиги таъкидланди.

Учрашув якунида томонлар парламент-
лараро ва партиялараро ҳамкорликни кен-
гайтириш бўйича қўшма “йўл харитаси”ни 
қабул қилишга келишиб олдилар.

 ЎзА 

Божхона маъмуриятчилигини такомил-
лаштириш, божхона органларининг са-
лоҳиятини мустаҳкамлаш ва ҳуқуқбузар-
ликларга қарши курашиш бўйича амалий 
ҳамкорликни янада кенгайтириш масалала-
ри муҳокама қилинди.

Ташкилот кўмагида Ўзбекистон савдони 
енгиллаштириш соҳасидаги қатор халқ
аро конвенцияларга қўшилгани, замона-
вий божхона назорати механизмлари жо-
рий этилиб, Божхона хизмати фаолиятини 
2030 йилгача ривожлантириш стратегияси 
ишлаб чиқилгани ва қабул қилингани қайд 
этилди.

Ўзбекистонда божхона соҳасида амал-
га оширилган кенг кўламли ислоҳотлар 
натижасида бугунги кунда экспорт юкла-
рининг 94 фоизи ва импорт юкларининг 
87 фоизи соддалаштирилган тартибда 
расмийлаштирилмоқда. Декларацияларни 
расмийлаштириш вақти 20 дақиқагача 
қисқартирилди.

Божхона органларининг тадбиркорлик 
субъектлари билан самарали ҳамкорлиги-
ни таъминлайдиган рақамли ечимлар фаол 
жорий этилмоқда, маъмурий тўсиқлар қис-
қартирилиб, коррупциявий хавфлар камай-
тирилмоқда.

Учрашувда божхона тартиб-таомилла-
рини янада рақамлаштириш ва уйғунлаш-
тириш, норматив-ҳуқуқий базани тако-
миллаштириш ҳамда кадрларни ўқитиш ва 
уларнинг малакасини ошириш масалалари-
га алоҳида эътибор қаратилди. Юртимизни 
Жаҳон савдо ташкилотига аъзо бўлишга 
тайёрлаш доирасида ушбу масалаларнинг 
долзарблиги таъкидланди.

Якунда ҳамкорликни янада чуқурлашти-
риш ва божхона маъмуриятчилигини тако-
миллаштиришга қаратилган аниқ чора-тад-
бирларни назарда тутувчи “йўл харитаси”ни 
биргаликда ишлаб чиқиш ва қабул қилиш 
бўйича келишувга эришилди.

 ЎзА 

Суюлтирилган газ табиий газ тармоғи етиб борма-
ган ҳудудларда яшовчи аҳолини энергия манбаи би-
лан таъминлашда муҳим ўрин тутади. Шу боис, уни 
ўз вақтида, хавфсиз ва барқарор етказиб бериш одам-
ларнинг кундалик ҳаёти, ижтимоий соҳа объектлари 
фаолияти ҳамда ҳудудлардаги маиший шароитлар 
билан бевосита боғлиқ.

Тақдимотда суюлтирилган газ ресурслари ва тақ-
симоти баланси, амалдаги етказиб бериш тизими, 
нарх шаклланиши, субсидиялар ва аҳолига таъсири 
таҳлил қилинди.

Маълумотларга кўра, республикада 3,8 миллион-
га яқин аҳоли ҳамда қарийб 2 мингта ижтимоий соҳа 
объекти суюлтирилган газ билан таъминланади. Жо-
рий йилда аҳоли ва ижтимоий соҳа объектлари эҳтиё-
жи учун 604,8 минг тонна суюлтирилган газ етказиб 
бериш кўзда тутилган.

Амалдаги тизимда қатор муаммолар сақланиб қо-
лаётгани кўрсатиб ўтилди. Айрим ҳудудларда суюл-
тирилган газ истеъмолчиларга белгиланган муддатда 
етиб бормаяпти. Натижада аҳоли қўшимча эҳтиёжи-
ни автомобилларга газ қуйиш шохобчаларидан бозор 
нархларида харид қилишга мажбур бўлмоқда.

Таҳлилларга кўра, суюлтирилган газни 46 кундан 
ортиқ муддатда олаётган истеъмолчиларнинг улу-
ши 22 фоизни ташкил этади. Бундай ҳолатда айрим 
оилаларнинг бир ойлик харажати амалдаги белгилан-
ган нархдан бир неча баробар юқори бўлмоқда.

Мавжуд тартибда суюлтирилган газ аҳоли ва иж-
тимоий соҳа объектларига имтиёзли нархларда етка-
зиб берилмоқда. Шу билан бирга, ишлаб чиқариш, 
импорт, харид ва етказиб бериш харажатлари ўртаси-
даги тафовут йилдан йилга ортиб, бюджетдан ажра-
тиладиган субсидияларга талаб кўпаймоқда.

Давлатимиз раҳбари айни масалада энг аввало 
аҳоли манфаати устувор бўлиши зарурлигини таъ-
кидлади. Суюлтирилган газ одамларга ўз вақтида 
етиб бориши, таъминотда узилишларга йўл қўйил-
маслиги ва ижтимоий ҳимояга муҳтож оилалар қўл-
лаб-қувватланиши лозимлиги қайд этилди.

Шу мақсадда суюлтирилган газ таъминоти тизи-
мини босқичма-босқич ислоҳ қилиш бўйича таклиф-
лар ишлаб чиқилган.

Аҳолига суюлтирилган газ етказиб бериш тизими-
ни қайта ташкил этиш мақсадида “Ҳудудгазтаъми-
нот” таъсисчилигида “LPG-Trade” масъулияти чек-
ланган жамиятини ташкил этиш таклиф қилинмоқда. 
Ушбу тузилма суюлтирилган газни биржа орқали ха-
рид қилиб, белгиланган тартибда одамларга етказиб 
бериш билан шуғулланади.

Шу боис, суюлтирилган газнинг чакана нархини 
белгилашда иқтисодий асосланган механизмларнинг 
самарали ишлаши таъминланади. Бунда ижтимоий 
ҳимояга муҳтож қатламларга харид қилинган суюл-
тирилган газнинг ҳар бир килограмми учун компен-
сация тўланиши белгиланади.

Бу орқали нарх сиёсати босқичма-босқич тар-
тибга солиниб, эҳтиёжманд оилалар учун манзилли 
қўллаб-қувватлаш механизми жорий этилади. Давлат 
бюджетидан ажратиладиган маблағлар умумий суб-
сидия ўрнига аниқ истеъмолчига йўналтирилиши ти-
зимнинг адолатлилиги ва самарадорлигини оширади.

Ижтимоий соҳа объектларининг эҳтиёжлари учун 
суюлтирилган газни биржа нархларида етказиб бе-
риш, аҳолига белгиланган нархда сотиш натижасида 
юзага келадиган салбий тафовутни республика бюд-
жети маблағлари ҳисобидан қоплаш тартиби ҳам кўз-
да тутилмоқда.

Хусусий сектор иштирокини кенгайтириш ма-
саласига алоҳида эътибор қаратилди. Андижон ви-
лоятида суюлтирилган газ етказиб бериш жараёнига 
хусусий операторларни жалб этиш бўйича пилот ло-
йиҳа амалга оширилиши режалаштирилган.

Мазкур жараёнда операторларда зарур лицензия 
ва рухсатномалар, малакали муҳандис-техник хо-
димлар бўлиши, хизматлар камида икки оператор 
томонидан амалга оширилиши, истеъмолчилар учун 
мобил илова ва онлайн хизматлар йўлга қўйилиши 
белгиланган. Истеъмолчилар сони ва ҳудудий масо-
фалардан келиб чиқиб, шаҳарсозлик нормалари ҳам-
да ёнғин хавфсизлиги талабларига жавоб берадиган 
шохобчалар ташкил этилиши кўзда тутилган.

Ушбу тажрибани кейинчалик бошқа ҳудудларда 
ҳам босқичма-босқич жорий этиш имконияти кўриб 
чиқилади.

Президентимиз ислоҳотларни пухта ҳисоб-китоб 
асосида, аҳоли учун қулайлик ва ижтимоий адолат 
тамойилларини таъминлаган ҳолда амалга ошириш 
зарурлигини таъкидлади.

Мутасаддиларга суюлтирилган газ етказиб бериш 
графигини қатъий йўлга қўйиш, ҳисоб-китобларни 
рақамлаштириш, тақсимотда шаффофликни таъмин-
лаш, сунъий тақчиллик ва асоссиз нарх ошишининг 
олдини олиш бўйича топшириқлар берилди.

Ижтимоий ҳимояга муҳтож қатламлар учун ком-
пенсацияларни ўз вақтида тўлаш, газ тўлдириш 
иншоотлари ва ташиш жараёнида хавфсизлик та-
лабларига қатъий риоя этиш, хусусий операторлар 
фаолияти устидан самарали назорат ўрнатиш вази-
фалари белгиланди.

Ислоҳотлар натижасида суюлтирилган газ таъмино-
тида шаффоф ва барқарор тизим шаклланиши, етказиб 
бериш муддатлари қисқариши, аҳоли учун хизмат си-
фати ошиши ҳамда бюджет маблағларидан мақсадли 
ва самарали фойдаланиш таъминланиши таъкидланди.

Шунингдек, тақдимотда Жиззах вилоятида барпо 
этилаётган интеграциялашган атом электр станция-
сининг ташқи инфратузилмаси ва унга ёндош ша-
ҳарча қуриш юзасидан 2 сентябрь куни берилган қў-
шимча топшириқлар ижросининг бориши тўғрисида 
ахборот берилди.

 ЎзА 

Ўзбекистон Республикаси Президенти Шавкат Мирзиёев 7 сентябрь куни  
Хитой Коммунистик партияси Марказий қўмитаси Халқаро алоқалар бўлими мудири  

Лю Хайсин бошчилигидаги Хитой Халқ Республикаси делегациясини қабул қилди.

²АМКОРЛИКНИ ЯНАДА 
КЕНГАЙТИРИШ МАСАЛАЛАРИ 

МУ²ОКАМА ¯ИЛИНДИ

ªЗБЕКИСТОН ПРЕЗИДЕНТИНИНГ 
СЕРБИЯГА РАСМИЙ 

ТАШРИФИ БОШЛАНДИ

СУЮЛТИРИЛГАН ГАЗ ТАЪМИНОТИ 
ТИЗИМИНИ ИСЛО² ¯ИЛИШ 

ТАКЛИФЛАРИ КªРИБ ЧИ¯ИЛДИ

Ўзбекистон Республикаси Президенти Шавкат Мирзиёев Тошкентда 
еттинчи Глобал кинология форумида иштирок 

этиш доирасида мамлакатимизда бўлиб турган Жаҳон божхона 
ташкилоти бош котиби Ян Сондерсни қабул қилди.

Президент Шавкат Мирзиёев аҳолини суюлтирилган 
газ билан таъминлаш тизимини ислоҳ қилиш юзасидан 

таклифлар тақдимоти билан танишди.

ЎН УЧ ЙИЛДАН КЕЙИН БЕРИЛГАН ЖАВОБ
ГЕН-НОКАУТ  ТЕХНОЛОГИЯСИ

Ўзбекистонда яратилган РНК 
интерференцияси, яъни ҳужайра 

ичида муайян генларнинг фаоллиги 
(экспрессияси)ни сусайтириш ёки 

бутунлай тўхтатиб қўйиш 
жараёнига асосланган ген-нокаут 
технологияси дунё пахтачилигида 

катта янгилик бўлди. 

эди. “Порлоқ”нинг ўн уч йиллик дала ҳаёти ана шу 
саволга янги жавоб берди.

Ушбу жавоб “Nature Portfolio” тизимидаги “npj 
Science of Plants” журналида нашрга қабул қилинган 
янги тадқиқотимизда дунё илмий ҳамжамиятига тақ-
дим этилди. Биз 2012-2025 йиллардаги тажриба стан-
цияси маълумотлари ва 2013-2025 йилларда Ўзбекис-
тоннинг 13 ҳудудида фермер майдонларидан йиғилган 
кўп йиллик кўрсаткичларни таҳлил қилдик. Натижа 
“Порлоқ” навларининг асосий фенотипик хусусиятла-
ри, айниқса, тола узунлиги ва умумий сифат профили, 
рақобатбардош ҳосил салоҳияти билан бирга ўн йил-
дан ортиқ кенг дала етиштириш шароитида сақланиб 
қолганини кўрсатди. Демак, лабораторияда бошланган 

технология фермер даласига етганидан кейин ҳам ўз 
мазмунини йўқотмади. Бугун биз унинг тақдирини бир 
мавсумлик тажриба эмас, ўн уч йиллик дала тарихи ор-
қали баҳолаяпмиз.

Техасдан бошланган тарих
Мазкур натижага қандай етиб келинганини тушу-

ниш учун тарихга назар солиш керак. 1997 йили уни-
верситетни тугатганимдан кейин “Умид” жамғармаси 
орқали АҚШнинг Texas A&M университетида таҳсил 
олиш ва илмий тадқиқот билан шуғулланиш имкония-
тига эга бўлдим. Ўша ерда раҳматли устозим профес-
сор Камол Эл-Зик менга пахта толасини узайтириш 
муаммоси устида ишлашни топширди. Профессор 
Алан Пеппер эса ғўзанинг фитохром генлари оиласини 
ўрганишни таклиф қилди. Ғоя ўша давр учун жуда му-
ҳим эди. Ёруғликни қабул қилиб, ўсимликнинг ўсиши, 
гуллаши ва ривожланишини бошқарадиган генлар ор-
қали тола узунлиги ва бошқа муҳим белгиларни ўзгар-
тириш мумкинми? Менга бу ғоя жуда қизиқ эди. Чунки 
сояда ёки қоронғи шароитда ўсган ўсимлик пояси тез 
чўзилиб кетишини кўп кузатган эдим. Шу боис, ёруғ-
лик сигнали билан ўсиш ўртасидаги боғлиқлик мени 
қизиқтирарди. Шу тариқа ғўза фитохром генлари оила-
сининг генетик белгилари, уларнинг тузилиши ва функ-
ционал имкониятларини ўрганишга киришдим. 2001 
йилда бу ишларни докторлик диссертациямда ёқладим. 
Кейинчалик натижаларимиз “BMC Plant Biology” жур-
налида ҳам эълон қилинди.

¤ЗБЕКИСТОН – СЕРБИЯ: 
СТРАТЕГИК ШЕРИКЛИК 

¤РНАТИЛМО£ДА
Ўзбекистон Президенти Шавкат Мирзиёев 7 сентябрь 

куни Сербияга икки кунлик расмий ташриф билан келди

Ўзбекистон ва Сербия ўртасидаги алоқалар изчил ривожланиб, сиёсий му-
лоқот, парламентлараро алоқалар, савдо-иқтисодий ҳамкорлик ва гуманитар 
соҳаларни қамраб олган кўп қиррали шерикликка айланиб бормоқда.

Икки давлат ўртасидаги муносабатларнинг муҳим хусусияти шундаки, 
томонларнинг ўзаро ҳурматга асосланган ёндашуви ҳамда халқаро ташкилот-
лар доирасида ҳамкорлик қилишга интилиши икки томонлама мулоқот учун 
мустаҳкам сиёсий замин яратмоқда.

Сербия ҳаво ҳудудида Ўзбекистон етак-
чисининг самолётига мезбон мамлакат Ҳар-
бий ҳаво кучларининг қирувчи учоқлари 
ҳамроҳлик қилди.

Никола Тесла номидаги халқаро аэро-
портда олий мартабали меҳмонларни Сер-
бия Республикаси Президенти Александр 
Вучич ва унинг рафиқаси кутиб олди.

Икки мамлакатнинг давлат байроқлари 
кўтарилиб, Фахрий қоровул саф тортди.

Шундан сўнг Ўзбекистон Республикаси 
Президенти Шавкат Мирзиёев рафиқаси 
билан бирга Белград шаҳрида давлатимиз 
раҳбарининг Сербияга ташрифи муносабати 
билан ташкил этилган расмий қабул мароси-
мида иштирок этди.

Олий мартабали меҳмонларни Сербия 
Республикаси Президенти Александр Вучич, 
Биринчи хоними Тамара Вучич, Халқ маж-
лиси Раиси Ана Брнабич, Бош вазир Журо 
Мацут ва бошқа расмий шахслар қутладилар.

Тадбирда Ўзбекистон Президенти-
нинг Сербияга илк расмий ташрифининг 

тарихий аҳамияти, икки мамлакат ўртаси-
даги ўзаро манфаатли ҳамкорликни янада 
кенгайтириш ва мустаҳкамлаш учун янги 
имкониятлар очаётгани алоҳида таъкид-
ланди.

Ўзбекистон ва Сербия халқлари ўртаси-
даги алоқалар анъанавий дўстона руҳда ри-
вожланаётганига эътибор қаратилди.

Ўзбекистон делегациясининг ташрифи 
шарафига “Кула Белград” осмонўпар бино-
си Ўзбекистон Республикаси давлат байроғи 
рангларида ёритилди.

Ташрифнинг асосий тадбирлари эртага 
бошланади. Дастурга мувофиқ, Ўзбекис-
тон — Сербия олий даражадаги музокара-
лари ҳамда икки мамлакат расмийлари ва 
ишбилармон доиралари вакиллари ишти-
рокида бизнес форуми ўтказилиши режа-
лаштирилган.

Уларнинг якунлари бўйича икки томон-
лама ҳужжатларнинг салмоқли тўпламини 
қабул қилиш кўзда тутилган.

ЎзА 

Ўзбекистон Республикаси Президенти 
Шавкат Мирзиёев рафиқаси билан бирга расмий ташриф 

билан Белград шаҳрига келди.

Ислоҳотлар самараси

Ўзбекистон Республикаси Президенти 
Матбуот хизмати сурати.



Жорий йилнинг 2 сентябрь куни 74 та академик лицейда 30 минг 
480 ўқувчи, 636 та техникумда 481 минг 55 нафар ўқувчи 1-босқичда 
таълим олишни бошлади. 2026/2027 ўқув йилида 569 та техникумга 
9-синф негизида 223 минг 828 ўқувчи қабул қилинди.

2 НИГОҲ
2026 йил 8 сентябрь, 185-сон

Ўзбекистон — Сербия ҳамкорлигининг энг муҳим йўналишларидан бири юқори даражадаги сиёсий 
мулоқотнинг фаоллашувидир. Бунда томонларнинг суверенитет, ҳудудий яхлитлик ва миллий 
манфаатларга ҳурмат тамойилларига асосланган ўзаро ёндашуви муҳим аҳамият касб этади.

Бошланиши 1-бетда

1990-йилларда ишонч ва хавфсизликни 
мустаҳкамлаш вазифалари атрофида шакл-
ланган “Шанхай бешлиги” механизми асо-
сида юзага келган ШҲТ 2001 йил 15 июнда 
Шанхай шаҳрида олтита давлат (Қозоғистон, 
Хитой, Қирғизистон, Россия, Тожикистон 
ва Ўзбекистон) томонидан таъсис этилган. 
Мамлакатимиз ушбу форматга унинг тўла-
қонли халқаро ташкилотга айланиш босқи-
чида қўшилиб, муассис давлатлардан бирига 
айланди.

Бошиданоқ ШҲТ фаолиятининг асоси-
га бугунги кунда ҳам ўта долзарблигини 
сақлаб қолаётган ўзаро ишонч, тенг ҳуқуқ-
лилик, маслаҳатлашув, маданиятлар хил-
ма-хиллигини ҳурмат қилиш, биргаликда 
ривожланишга интилиш каби тамойиллар 
қўйилган эди. Бу тамойиллар “Шанхай 
руҳи” деб аталмиш тушунчани шаклланти-
риб, улкан Евроосиё маконида уни ҳарбий-
сиёсий блокка айлантирмасдан ва учинчи 
давлатларга қарши қаратмасдан, ўзига хос 
ноёб ҳамкорлик механизмини яратишга им-
кон берди.

Бишкекда бўлиб ўтган юбилей саммити 
орадан 25 йил ўтиб, ШҲТ ўзининг муҳим 
аҳамиятини сақлаб қолган ҳолда сиёсий, 

Дастлабки ўқув ҳафталигида олийгоҳ-
ларда “Кредит таълими тизимига кириш” 
ҳафталиги ҳамда “Талабаликка бағишлов” 
тадбирлари ўтказилади. Бу талабаларнинг 
кредит-модуль тизими мазмун-моҳиятини 
тушуниши ва мустақил таълим кўникмала-
рини шакллантиришда муҳим аҳамиятга эга. 
Бундай тадбирлар орқали талаба мақомига 
эга бўлиш масъулияти, олий таълимдаги янги 
имкониятлар, ички тартиб-қоидалар ҳақида 
тушунчалар берилаётир. 

Бугун шаҳар кўчаларида эрталабки ва 
кечки соатларда транспорт воситалари ҳара-
кати жадаллашиши натижасида тирбандлик 
кузатилаётгани бор гап. Бу эса талабанинг 
кундалик ҳаёти ва таълим жараёнига сези-
ларли таъсир кўрсатиши мумкин. Йўллар-
да тирбандликнинг олдини олиш мақсади-
да Тошкент шаҳридаги олийгоҳларда дарс 

Сербия Ўзбекистон мустақиллигини 
1991 йил 31 декабрь куни тан олган. Дипло-
матик муносабатлар эса 1995 йил 18 январда 
ўрнатилган. Шу тариқа икки мамлакат ўрта-
сидаги расмий алоқаларга 30 йилдан ошди. 
Дастлабки босқичда ҳамкорлик нисбатан 
чекланган бўлса-да, кейинги даврда, ай-
ниқса, 2025-2026 йилларда икки томонлама 
муносабатларда сезиларли ютуқлар кузатил-
моқда.

Ўзбекистон — Сербия ҳамкорлигининг 
энг муҳим йўналишларидан бири юқори 
даражадаги сиёсий мулоқотнинг фаолла-
шувидир. Бунда томонларнинг суверенитет, 
ҳудудий яхлитлик ва миллий манфаатларга 
ҳурмат тамойилларига асосланган ўзаро ён-
дашуви муҳим аҳамият касб этади.

Икки давлат ўртасидаги сиёсий мулоқот 
янги суръат касб этмоқда. 2025 йил 3 сен-
тябрь куни Пекин шаҳрида Иккинчи жаҳон 
урушидаги ғалабанинг 80 йиллигига бағиш-
ланган тантанали маросим доирасида Ўзбе-
кистон ва Сербия Президентлари ўртасида 
мулоқот бўлиб ўтди. Бу учрашувдан сўнг 
икки давлат раҳбарларининг ўзаро алоқалари 
янада юқори босқичга кўтарилди.

2025 йил 28-30 октябрь кунлари Сербия 
Президенти Александр Вучичнинг Ўзбе-
кистонга расмий ташрифи икки томонлама 
муносабатлар тарихида муҳим воқеа бўл-
ди. Ташриф Ўзбекистон ва Сербия ўрта-
сидаги сиёсий мулоқотни институционал 
жиҳатдан мустаҳкамлаш, иқтисодий ало-
қаларни кенгайтириш ва гуманитар ҳам-
корликни ривожлантириш учун янги имко-
ниятлар очди.

Ташриф доирасида Тошкент ва Белград 
шаҳарлари ўртасида шериклик муносабатла-
рини ўрнатиш тўғрисида келишув имзоланга-
ни икки томонлама муносабатларнинг ҳудуд-
лараро даражада ҳам ривожланаётганидан 
далолат беради.

Сербия Ўзбекистон билан дипломатик 
алоқаларни кенгайтиришга интилмоқда. 
Жумладан, 2025 йил 27 октябрь куни Сер-
биянинг Ўзбекистондаги (қароргоҳи Москва 
шаҳрида жойлашган) элчиси Милош Бабич 
Ўзбекистон ташқи ишлар вазирига ишонч 
ёрлиқларини топширди. Шунингдек, мамла-
кат ҳукумати Ўзбекистонда ўз элчихонасини 
очиш ҳақида қарор қабул қилди.

2022 йил БМТ Бош Ассамблеяси сессияси 
доирасида икки давлат ташқи ишлар вазир-
лари сиёсий консультациялар ва идоралар
аро ҳамкорлик тўғрисида протокол имзолади. 
Мазкур ҳужжат маданий-гуманитар мулоқот-
ни ривожлантириш учун ҳуқуқий асосларни 
мустаҳкамлашга хизмат қилди.

2026 йил апрелда Анталия дипломатик 
форуми доирасида бўлиб ўтган ташқи ишлар 
вазирларининг навбатдаги музокаралари ва 
5-7 май кунлари Сербия ташқи ишлар вази-
ри Марко Журичнинг Ўзбекистонга ташрифи 
сиёсий мулоқотнинг мунтазам тус олганини 
кўрсатди.

2026 йил августда Тошкентда Ўзбекистон 
ва Сербия Ташқи ишлар вазирликлари ўрта-
сидаги сиёсий маслаҳатлашувларнинг нав-
батдаги босқичи ўтказилди.

Шу нуқтаи назардан, Ўзбекистон — Сер-
бия муносабатларида сиёсий маслаҳатлашув-
лар механизмининг мавжудлиги ва унинг 
мунтазам ишлаётгани икки давлат ўртасида-
ги ташқи сиёсий ҳамкорликни тизимли ра-
вишда ривожлантириш имконини беради.

Ўзаро муносабатларда парламентлараро 
дипломатиянинг аҳамияти ортиб бормоқда. 
Ўзбекистон Олий Мажлиси палаталарида 
Сербия Халқ Скупшинаси билан ҳамкор-
лик бўйича парламентлараро гуруҳ ташкил 
этилгани ушбу йўналишдаги муҳим қа-
дамдир.

ªЗБЕКИСТОН – СЕРБИЯ: СТРАТЕГИК 
ШЕРИКЛИК ªРНАТИЛМО¯ДА

ЯНГИ ª¯УВ ЙИЛИ ¯АНДАЙ ЯНГИЛИКЛАР БИЛАН БОШЛАНДИ?

ЧОРАК АСРЛИК ИШОНЧ 
2026 йил июнда Ўзбекистон Олий Маж-

лиси Сенати раиси Танзила Норбоеванинг 
Белград шаҳрига сафари қонун чиқарув-
чи органлар ўртасидаги алоқаларни яна-
да ривожлантиришга хизмат қилди. 2026 
йил июнда Сербия Халқ Скупшинасидаги 
“Сербия — Ўзбекистон” парламентлараро 
дўстлик гуруҳи делегациясининг юртимиз-
га ташрифи парламентлараро мулоқотнинг 
амалий мазмун касб этаётганини кўрсатди.

Парламентлараро ҳамкорликнинг фаол-
лашуви сиёсий ишончни мустаҳкамлаш, қо-
нунчилик соҳасида тажриба алмашиш ва эри-
шилган келишувларнинг ҳуқуқий базасини 
кенгайтириш учун муҳим омил бўлиб хизмат 
қилиши мумкин.

Ўзбекистон ва Сербия ўртасидаги 
савдо-иқтисодий ҳамкорлик ҳозир камтаро-
на кўрсаткичларга эга бўлса-да, бу соҳада 
катта истиқболлар мавжуд эканини алоҳида 
таъкидлаш лозим. Чунки айнан Ўзбекистон 
Сербия орқали Болқон минтақасидаги бошқа 

давлатлар, хусусан, Хорватия, Албания, Ши-
молий Македония, Черногория ҳамда Слове-
ния билан ҳам савдо-иқтисодий алоқаларни 
кенгайтириб бориш имконига эга.

Ўзбекистон экспорти асосан рангли ме-
таллар ва улардан тайёрланган маҳсулотлар, 
мато, калава ип ҳамда хизматлардан иборат 
бўлса, Сербиядан импорт таркибида тош, ке-
рамика ва гипсдан тайёрланган маҳсулотлар, 
мебель, хизматлар ва бошқа товарлар устун-
лик қилади.

Бугун Ўзбекистонда серб инвесторлари 
иштирокида 9 та корхона фаолият юритмоқда. 
Уларнинг 4 таси қўшма, 5 таси хорижий инвес-
тиция иштирокидаги корхона. Бу кўрсаткич 
мавжуд имкониятларга нисбатан жуда паст бў-
либ, инвестициявий ҳамкорликни кенгайтириш 
учун катта захира мавжудлигини кўрсатади.

Ўзбекистон ва Сербия ўртасида транспорт 
соҳасидаги ҳамкорлик ҳам фаоллашмоқда. 
2026 йил февралда “Ўзбекистон темир йўл-
лари” АЖ раҳбариятининг Сербияга хизмат 
сафари доирасида ушбу мамлакатнинг молия, 
қурилиш, транспорт ва инфратузилма вазир-
ликлари, “Serbian Railways Infrastructure” 
ҳамда “Air Serbia” раҳбарияти билан музока-
ралар ўтказилди.

Муносабатларнинг яна бир истиқболли 
йўналиши маданий-гуманитар ҳамкорлик-
дир. Мазкур соҳадаги алоқалар икки халқ 
ўртасида ўзаро англашув ва ижтимоий-гу-
манитар мулоқотни кучайтиришга хизмат 
қилади.

Давлатлар ўртасидаги маданий-гуманитар 
алоқалар тобора янги мазмун касб этмоқда. 
2025 йил 28 октябрь куни Тошкентда Ўзбе-
кистон Президенти Шавкат Мирзиёев ва Сер-
бия Президенти Александр Вучич ўртасида 
бўлиб ўтган музокараларда таълим, илм-фан 
ва маданият соҳаларида ҳамкорликка оид му-
ҳим ҳужжатлар имзоланди.

Бу борада Ўзбекистон маданиятини Сер-
бияда кенг тарғиб қилиш, серб маданияти ва 
санъатини мамлакатимизда намойиш этиш 
муҳим аҳамиятга эга. Маданият кунлари, 
кўргазмалар, концертлар, кино намойишла-
ри, театр гастроллари, ижодий учрашувлар ва 
маҳорат дарслари икки халқнинг бир-бирини 
яқиндан англаши учун самарали майдон бўла 
олади.

Кинематография соҳасидаги ҳамкорлик 
истиқболли йўналишлардан. Икки давлат 
ижодкорлари ҳамкорликда “Ал-Хоразмийдан 
Теслагача” қўшма кино лойиҳасини амалга 
ошираётганини алоҳида таъкидлаш лозим. 

Ал-Хоразмий, Никола Тесла каби буюк алло-
ма ва ихтирочилар ҳаёти ва илмий меросини 
бирлаштирган ушбу лойиҳа икки халқнинг 
илм-фан ҳамда цивилизация тараққиётига 
қўшган ҳиссасини кенг намоён этиш имкони-
ни беради.

Ўзбекистон — Сербия муносабатлари-
нинг бугунги ҳолатига баҳо берганда, энг 
аввало, сўнгги йилларда икки томонлама 
сиёсий мулоқотнинг сезиларли даражада 
фаоллашганини қайд этиш лозим. Давлат 
раҳбарлари даражасидаги мулоқот, Ташқи 
ишлар вазирликлари ўртасидаги музокара-
лар, парламентлараро алоқалар ва диплома-
тик ваколатхоналар фаолиятининг кучайиши 
ўзаро сиёсий ишонч мустаҳкамланаётгани-
ни кўрсатмоқда.

Умуман олганда, Ўзбекистон ва Сербия 
ўртасидаги муносабатлар ўзаро ҳурмат, сиё-
сий ишонч ва умумий манфаатларга асос-
ланган ҳолда янги босқичга кўтарилмоқда. 
Эндиги вазифа мавжуд сиёсий капитални иқ-
тисодий, инвестициявий ва гуманитар соҳа-
лардаги амалий натижаларга трансформация 
қилишдан иборат. 

Ўзбекистон — Сербия муносабатлари 
нафақат икки томонлама алоқаларни, балки 
Марказий Осиё ва Жануби-шарқий Европа 
ўртасидаги иқтисодий ва дипломатик ҳамкор-
ликни кенгайтириш учун ҳам муҳим аҳамият 
касб этади.

“Дунё” АА

Халқаро ташкилот учун 
чорак аср бу – унинг вақт 
синовига бардош бера 
олиш қобилияти ҳақида 
хулоса чиқариш имконини 
берувчи муҳим давр. Шанхай 
ҳамкорлик ташкилоти ҳам 
шу вақт мобайнида катта 
тараққиёт йўлини босиб 
ўтди.

Актам ҲАИТОВ,
Олий Мажлис Қонунчилик 
палатасидаги фракция раҳбари

иқтисодий ва гуманитар мазмунини сезилар-
ли даражада кенгайтирганини ишончли тарз-
да тасдиқлади. 

Бугунги кунда гап саноат кооперация-
си ва инвестициялар, транспорт соҳасидаги 
ўзаро боғлиқлик, сунъий интеллект, рақамли 
инфратузилма, сув, энергетика ва озиқ-овқат 
хавфсизлиги, шунингдек, маданий-гумани-
тар алоқалар ҳақида бормоқда.

Ушбу жараёнда Ўзбекистон алоҳида 
ўрин тутади. ШҲТни очиқ, блоклардан 
холи ва тинчликсевар платформа сифати-
да изчил қўллаб-қувватлаб, мамлакатимиз 
доимо Марказий Осиё унинг географик ва 
стратегик ўзаги эканидан келиб чиқади. 
Бунда мазкур ёндашув амалий хусусиятга 
эга. Ўзбекистонда ШҲТ давлатлари билан 
бир ярим мингдан ортиқ қўшма лойиҳа 
амалга оширилмоқда, ўзаро савдо ва инвес-
тициялар ҳажми ортиб бормоқда. Пойтах-
тимиз эса ташкилотнинг янги институтла-
ри ва ташаббуслари учун муҳим майдонга 
айланмоқда.

Президентимизнинг Шанхай ҳамкорлик 
ташкилотига аъзо давлатлар раҳбарлари 
кенгаши юбилей йиғилишидаги нутқи ШҲТ 
ривожининг кейинги босқичи учун дастурий 
қарашларни акс эттирди. Замонавий дунё 
геосиёсий бўлиниш, ишонч танқислиги ва 
халқаро ҳуқуқнинг емирилишини бошдан 
кечираётганидан келиб чиқиб, давлатимиз 
раҳбари нафақат жорий муаммоларга, балки 
узоқ муддатли истиқболга ҳам назар ташлаб, 
“ШҲТ — 2040: умумий тараққиёт макони” 
концептуал қарашини ишлаб чиқишга кири-
шишни таклиф қилди.

Муҳими, бу ғоянинг марказида ин-
сон ва унинг фаровонлиги туради. Аъзо 
давлатларнинг инсоний, табиий, ишлаб 
чиқариш ва интеллектуал ресурсларини 
бирлаштирган ҳолда ШҲТ инвестиция-
лар, технологиялар ва билимлар эркин ҳа-
ракатланадиган, йирик инфратузилма ва 
саноат лойиҳалари амалга ошириладиган, 
шунингдек, ҳудудлар, ишбилармон доира-
лар ва одамлар ўртасидаги тўғридан тўғри 
алоқалар кенгаядиган ўзаро боғлиқ макон-
ни шакллантириши керак.

Айнан шунинг учун давлатимиз раҳбари 
ташаббусларининг иқтисодий блоки муҳим 
аҳамиятга эга. Махсус иқтисодий зоналар, 
ишлаб чиқариш жараёнлари, маҳсулот сотиш 
бозорлари ва логистикани ўзаро боғловчи 
ШҲТ саноат кооперацияси харитаси биз-
нес ва инвесторлар учун универсал рақамли 
платформага айланиш салоҳиятига эга. 
Транспорт, энергетика, саноат кооперацияси 
ва рақамли инфратузилма соҳаларидаги аниқ 
лойиҳалар портфелига таянадиган ШҲТ та-
раққиёт банкини амалий ишга тушириш ҳам 
муҳимдир.

Технологик ривожланиш масалалари 
ШҲТ кун тартибида алоҳида ўрин тутади. 
Давлатимиз раҳбари сунъий интеллект соҳа-
сида ҳамкорлик бўйича жаҳон ташкилотини 
яратиш ташаббусини қўллаб-қувватлаб, у 
билан ШҲТ шериклигини ўрнатишни, ШҲТ 
очиқ кўп тилли маълумотлар корпусини 
шакллантиришни ва Тошкентда ШҲТнинг 
сунъий интеллект ва янги рақамли ечимлар 
бўйича форумини ўтказишни таклиф қилди. 
Бу ШҲТнинг технологик ўзгаришларга фақат 
мослашибгина қолмай, балки янги рақамли 
муҳитни шакллантиришда фаол иштирок 
этишига хизмат қилади.

Озиқ-овқат, сув ва энергетика хавфсиз-
лиги соҳасида ягона кун тартибини яратиш, 
2035 йилгача бўлган даврга мўлжалланган 
Сув ва энергетика самарадорлиги бўйича тех-
нологик ҳамкорлик дастурини ишлаб чиқиш, 
Темир йўл маконларини интеграция қилиш 
кенгашини таъсис этиш бўйича таклифлар 
ҳам тизимли хусусиятга эга. Афғонистонда-
ги тинчлик ва барқарорликнинг фундаментал 
аҳамиятини таъкидлаб, давлатимиз раҳбари 
ШҲТнинг ушбу мамлакат билан мунтазам 
мулоқотини қайта тиклаш ташаббусини ил-
гари сурди. Тошкентда Хавфсизликка таҳдид 
ва хатарларга қарши курашиш бўйича уни-
версал марказ тўғрисидаги низомнинг қабул 
қилиниши, ўз навбатида, ташкилотни инсти-
туционал ривожлантиришнинг янги босқичи-
ни бошлаб беради.

Давлатимиз раҳбарининг “ШҲТ плюс” 
форматидаги учрашувда сўзлаган нутқи ҳам 
мазмунли бўлди. БМТнинг марказий муво-
фиқлаштирувчи ролини сақлаб қолган ҳолда, 
Президентимизнинг фикрича, минтақавий 
ташкилотлар унинг саъй-ҳаракатларини тўл-
дириши, умумий тамойиллар ва қарорлар-
ни минтақавий шароитларни ҳисобга олган 
ҳолда аниқ ҳаракатларга айлантириши керак. 
Президентимиз самарали кўп томонлама 
ҳамкорликнинг асосини айнан шундай уй-
ғунликда кўради.

Ўзбекистоннинг ШҲТ келажагини очиқ, 
прагматик, технологик ва аниқ натижага йў-
налтирилган умумий тараққиёт макони си-
фатида кўриши ҳам муҳимдир. Бу шундай 
маконки, унда хавфсизлик тараққиёт орқали, 
тараққиёт эса ўзаро ишонч, боғлиқлик ва 
бир-бирининг манфаатларини ҳурмат қилиш 
орқали мустаҳкамланади.

Айни йўналишда парламентнинг ўрни 
ва масъулияти тобора ортиб бормоқда. 
Зеро, йирик халқаро ташаббусларни ама-
лий натижаларга айлантиришда депутат-
ларнинг фаол иштироки муҳим аҳамият 
касб этади. Қонунлар қабул қилиш, бозор 
иқтисодиёти институтларини такомил-
лаштириш ва парламент назоратини ку-
чайтириш орқали бундай ташаббусларни 
фуқаролар ва тадбиркорлар манфаатига 
хизмат қиладиган аниқ механизмларга ай-
лантириш мумкин.

Парламент дипломатияси давлатлараро 
мулоқотни мустаҳкамлашнинг самарали во-
ситаларидан биридир. Фракциялар, ишби-
лармон доиралар, экспертлар ҳамжамияти ва 
ёшлар ўртасидаги алоқаларни кенгайтириш 
ўзаро ишончни ошириш ва ҳамкорликни яна-
да ривожлантиришга хизмат қилади.

Қонунчилик палатасидаги депутатлик 
корпусимиз учун Президентимиз так-
лифларининг иқтисодий таркибий қис-
ми, айниқса, муҳим аҳамият касб этади. 
Хусусий ташаббус, тадбиркорлик, инвес-
тициялар ва замонавий иш ўринлари яра-
тилишини қўллаб-қувватлаб, биз саноат 
кооперацияси, транспорт боғлиқлиги, 
рақамлаштириш ва ШҲТнинг технологик 
шериклигида фуқароларимиз ва бизнеси-
миз учун янги имкониятларни кўрмоқда-
миз. Шу боис, фракциямиз давлатимиз 
раҳбари томонидан илгари сурилган та-
шаббусларни қонунчилик ва ижтимоий-
сиёсий жиҳатдан таъминлашга изчил кў-
маклашади.

Муносабат

Таълим одимлари
Олий таълим муассасаларида янги ўқув йили бошланди. 
Ўқув ва бошқа ташкилий жараёнлар айни қизғин паллада. 
Айниқса, биринчи босқич талабалари учун бу давр янги 
муҳитга мослашиш, турар жой билан таъминланиш, ўз 
имкониятларини намоён этишнинг муҳим босқичи. Ўқув 
жараёнини самарали ташкил этиш, талабаларга қулай шароит 
яратиш ва таълим сифатини ошириш мақсадида қатор 
ўзгаришлар қилинмоқда. Хусусан, олийгоҳларнинг 209,1 минг 
1-босқич талабаси учун дарслар 7 сентябрдан, 2 ва ундан юқори 
босқич талабалари учун 14 сентябрдан белгиланди. 

жараёнлари соат 8:00 да бошланмоқда. Ол-
мазор, Юнусобод ва Чилонзор туманлари-
да Тошкент шаҳридаги талабаларнинг 54,5 
фоизи таҳсил олиши инобатга олиниб, айрим 
манзилларда пойтахт ҳокимлиги томонидан 
манзилли автобуслар йўлга қўйилиши режа-
лаштирилган.

Йигит-қизларнинг турар жойга эҳтиёжи-
ни таъминлаш масаласи ҳам кун тартибида. 
Янги ўқув йили арафасида 13 та олийгоҳда 
6200 ўринли янги талабалар турар жойлари 
ва 1500 ўринли ўқув бинолари фойдаланиш-
га топширилди. Талабаларни ётоқхоналар-
га жойлаштиришни тизимли ташкил этиш 
мақсадида 20 августдан олийгоҳларда “Дол-
зарб қирқ кунлик” доирасида тезкор штаб, 
“Қалқон”, тьютор ва волонтёрлар гуруҳлари 
ҳамда Call марказлар узлуксиз ишлаши йўлга 
қўйилди. 

408 та талабалар турар жойидаги 167 минг 
ўринга талабаларни жойлаштириш ишлари 
бошланди. Бунда ижтимоий ҳимояга муҳтож 
ёшларга устуворлик бериш таъминланмоқда. 
Ётоқхонага эҳтиёжи бор 270 минг талабани 
ижара хонадонларга жойлаштириш жараёни 
давом этяпти.

Олий таълимдаги ўзгаришлар миқдо-
рий кенгайиш баробарида сифат жиҳатидан 

мукаммаллашув талабини ҳам кун тартиби-
га қўймоқда. ОТМларни бадиий, илмий  ва 
ўқув-услубий адабиётлар, замонавий қўл-
ланмалар билан таъминлаш таълим сифати-
ни оширишнинг муҳим омилларидан бири. 
Зеро, дарслик ва ўқув қўлланмаларни янги-
лаб бориш, электрон ресурслардан фойдала-
ниш имкониятларини кенгайтириш ўқув жа-
раёни самарадорлигини таъминлайди. 

—  Ушбу ўқув йилида меҳнат бозоридаги 
эҳтиёж асосида 31 та янги бакалавриат таъ-
лим йўналиши ва 23 та магистратура мута-
хассислиги очилди, — дейди Олий таълим, 
фан ва инновациялар вазирлиги ахборот 
хизмати раҳбари Назокат Абдуқундузова. — 
Шу билан бирга, таълим жараёнини сифатли 
ва мазмунли йўлга қўйиш учун қатор ишлар 
қилинмоқда. Жумладан, Шарқий Хитой педа-
гогика университетининг сунъий интеллект 
соҳасига оид тайёрланган ўқув қўлланмалари 
ўзбек тилига таржима қилинди ва миллий ти-
зимга мослаштирилди.

Таржима қилинган ўқув материаллари 
асосида “Ақлли таълимга кириш”, “Сунъий 
интеллект ва таълим амалиёти: аниқ фанлар 
нашри”, “Сунъий интеллект ва таълим ама-
лиёти: гуманитар фанлар нашри” номли 3 та 
ўқув қўлланма тайёрланди. Ушбу фанлардан 
дарс берадиган профессор-ўқитувчилар ма-
лакаси қисқа муддатли курсларда оширили-
ши кўзда тутилган. 

2026/2027 ўқув йилида олийгоҳлар томо-
нидан барча курсларда ўқитиладиган фанлар-
нинг ўқув дастурлари дунёнинг энг нуфузли 
рейтингларига  кирган олийгоҳлар дастурла-
ри ва тажрибаларидан самарали фойдаланган 
ҳолда мақбуллаштирилди, замонавий дарс-
ликлар тегишли ўқув дастурларига асосий 
адабиёт сифатида киритилди. Бу эса таълим 
мазмунини замонавий меҳнат бозори та-
лабларига мослаштириш, таълим сифатини 
ошириш, рақобатбардош кадрлар тайёрлашга 
хизмат қилади. 

Халқаро стандартларга мос малакали, 
замонавий кўникмаларга эга, хорижий тил-
ни юқори даражада ўзлаштирган ўрта бў-
ғин кадрларни тайёрлаш ва халқаро меҳнат 

бозорида уларнинг рақобатбардошлигини 
таъминлаш бугуннинг муҳим вазифаси. Зеро, 
сунъий интеллект ва янги технологияларнинг 
жадал ривожи меҳнат бозорида катта ўзга-
ришларга сабаб бўлаётгани, айрим касб ва 
вазифаларга эҳтиёж камайиб, янги кўникма 
ва мутахассисликларга талаб ортиб бораётга-
ни айни ҳақиқат. 

Жорий йилнинг 2 сентябрь куни 74 та ака-
демик лицейда 30 минг 480 ўқувчи, 636 та 
техникумда 481 минг 55 нафар ўқувчи 1-бос-
қичда таълим олишни бошлади. 2026/2027 
ўқув йилида 569 та техникумга 9-синф неги-
зида 223 минг 828 ўқувчи қабул қилинди.

Янги ўқув йилидан бошлаб дуал таълимга 
қабул қилинган ўқувчиларга БҲМнинг бир 
баробари миқдорида стипендия тўлаш ама-
лиёти йўлга қўйилади. 100 та техникумда 
38 та касб ва мутахассислик бўйича 8350 та 
ўқувчини Буюк Британия, Германия, Швей-
цария, Хитой, Жанубий Корея, Туркия, Сау-
дия Арабистони халқаро таълим дастурлари 
асосида ўқитиш кўзда тутилмоқда. 7 та ҳу-
дудда ташкил этилаётган илғор касбий ма-
ҳорат техникумида 300 ўқувчи Германия ва 
Буюк Британиянинг 10 та таълим дастури, 
шунингдек, 460 ўқувчи халқаро стандартлар 
асосида ишлаб чиқилган 20 та маҳаллий дас-
тур бўйича таҳсил олишни бошлайди. Бу кўр-
саткичлар таълим мазмуни стандартлашуви, 
баҳолаш тизимининг халқаро мезонларга 
яқинлашуви ва иш берувчилар билан ҳамкор-
ликда шаклланган ўқув режалари самараси-
дан дарак беради.

Дарвоқе, техникумларда 11-синф ба-
засидаги 1-босқич ўқувчилар учун дарс 
жараёни октябрь ойидан бошланади.  
11-синф битирувчиларини техникумга 
қабул қилиш жараёнлари 10 сентябргача 
давом этади. 

 Рисолат МАДИЕВА,
“Янги Ўзбекистон” мухбири

2026 йил апрелда Анталия дипломатик форуми доирасида 
бўлиб ўтган ташқи ишлар вазирларининг навбатдаги музокаралари 

ва 5-7 май кунлари Сербия ташқи ишлар вазири  
Марко Журичнинг Ўзбекистонга ташрифи сиёсий мулоқотнинг 

мунтазам тус олганини кўрсатди.

Ўзбекистоннинг ШҲТ келажагини очиқ, прагматик, технологик ва 
аниқ натижага йўналтирилган умумий тараққиёт макони сифатида 

кўриши ҳам муҳимдир. Бу шундай маконки, унда хавфсизлик 
тараққиёт орқали, тараққиёт эса ўзаро ишонч, боғлиқлик ва бир-

бирининг манфаатларини ҳурмат қилиш орқали мустаҳкамланади.

Ўзбекистонга қайтгач, ушбу илмий йўна-
лишни тўхтатмаслик энг катта вазифа эди. 
2003 йилдан USDA-ARS халқаро илмий дас-
турлари доирасида олинган грантлар ёрдами-
да кичик молекуляр генетика лаборатория-
сини шакллантирдик. Замонавий ускуналар 
олиб келдик ва бир гуруҳ ёш олимларни тай
ёрладик. Лабораториямиз катта эмас, аммо 
мақсад аниқ эди: фитохром генлари фаолли-
гини ген-нокаут  технологияси орқали бош-
қариш, натижани бутун ўсимлик даражасида 
кўриш ва кейин уни селекцияга олиб чиқиш. 
Бир неча йиллик меҳнатдан сўнг биринчи ав-
лод янги линиялари пайдо бўлди. Уларда тола 
узайган, гуллаш ва пишиш муддати барвақт 
бўлган, илдиз ва вегетатив ўсиш яхшиланган, 
энг муҳими, ҳосилдорлик пасаймаган эди. 
Лабораториядаги фундаментал савол аста-
секин фермер учун аҳамиятли бўлган амалий 
натижага айлана бошлади. АҚШдан қайтга-
нимдан кейин устозим, академик Абдусаттор 
Абдукаримов ўз лабораториясида яратиб бер-
ган шароит ўшанда беқиёс аҳамият касб этди 
ва муваффақиятларга сабаб бўлди.

Президентимиз Шавкат Мирзиёев 2008 
йили Бош вазир сифатида Фанлар акаде-
миясига ташрифи чоғида бизнинг кичик 
лабораториямиз ва янги линиялар билан та-
нишди. Мен ўшанда ёш олим эдим. Шавкат 
Мирзиёев натижани кўриб, энг аввало, фер-
мер нуқтаи назаридан савол берди: Америка 
генетик фонидаги бу линиялар яхши, аммо 
ўзбек фермери уларни экмайди, шу бел-
гиларни мамлакатимизда кенг тарқалган 
маҳаллий навларга ўтказиш мумкинми? 
“АН-Боёвут-2”, “С-6524”, “Тошкент-6” ва 
“Наманган-77” каби ўша даврнинг муҳим 
навларини тилга олди ва ишни маҳаллий се-
лекция билан боғлашни қўллаб-қувватлади. 
Ана шу савол лабораториядаги натижани 
навга, навни эса фермер маҳсулотига айлан-
тириш вазифасини биз учун мутлақо аниқ 
қилиб берди.

Кейинги икки-уч йилда RNAi белгиси 
маҳаллий навларга қайта-қайта чатиштириш 
орқали ўтказилди. 2011 йилда янги генотип-
лар далада кўрсатилганида Шавкат Мирзиёев 
уларнинг келажаги ҳақида сўраб, “Келажаги 
порлоқ экан” деган маънода навлар серияси-
га “Порлоқ” номини беришни таклиф қилди. 
Ўша йилнинг ўзида навларни турли ҳудуд-
ларга чиқариш, ишончли фермерларга уруғ 
бериб кўпайтириш ва 13 ҳудуд шароитида 
баҳолашга йўл очилди. Янги технологияга 
муносабат ҳаммада бир хил бўлмаган бир 
пайтда бу ишлардан натижа чиқмайди, деб 
тахмин қилганларга “Биз ўзбекмиз, бу иш-
ларни, албатта, охирига етказамиз”, деган 
қатъий муносабати ва қарори ҳал қилувчи 
аҳамият касб этди.

Агар уруғ лаборатория ва тажриба участ-
касидан ташқарига чиқмаганида қимматли 
генотиплар илмий коллекцияда қолиб кети-
ши ҳам мумкин эди. Уларни фермерга етка-
зиш эса “Порлоқ”нинг ҳақиқий агрономик ва 
тижорий ҳаётини бошлаб берди.

Ўша даврда яна бир муҳим масала — ин-
теллектуал мулкни ҳимоя қилиш ҳам кун тар-
тибига чиқди. Технологияни фақат илмий ма-
қола сифатида эмас, Ўзбекистоннинг илмий 
маҳсулоти ва лицензиялаш имкониятига эга 
ишланмаси сифатида ҳимоя қилиш зарур эди. 
Президентимизнинг давлат даражасидаги 
қўллаб-қувватлови билан Ўзбекистон, Texas 
A&M университети ва USDA-ARS халқаро 
дастурлари ҳамкорлигида АҚШ патент ти-
зимига ариза берилди. Кейин халқаро тартиб 
бўйича ҳимоя йўли очилди ва Ўзбекистон, 
АҚШ, Хитой, Россия, Миср ва Ҳиндистон-
да миллий патентлар олинди. 2014 йилда эса 
технологиянинг фундаментал илмий нати-
жалари “Nature Communications” журналида 
чоп этилди. Шу тариқа бир вақтнинг ўзида 
учта йўналиш бирлашди: фундаментал ил-
мий натижа, халқаро интеллектуал мулк ҳи-
мояси ва технологиянинг фермер даласига 
чиқиши. Президентимизнинг ушбу жараёнга 
шахсий эътибори билимнинг нав ва амалий 
технологияга айланишида муҳим институ-
ционал таянч бўлди.

“Порлоқ” тарихи кейинчалик Геномика 
ва биоинформатика марказининг шакллани-
шига ҳам туртки берди. Кичик лаборатория 
атрофида тайёрланган ёш олимлар жамоаси, 
янги генетик технологиялар ва селекция иш-
лари учун алоҳида замонавий инфратузилма 

керак эди. Шу эҳтиёж асосида марказ ташкил 
этилди. Замонавий секвенаторлар ва бошқа 
геном ускуналари билан жиҳозланди. Тажри-
ба станцияси учун ер ажратилди. 2013 йилда 
марказнинг янги биноси ва замонавий таж-
риба станцияси ишга тушди. Илм-фан учун 
осон бўлмаган ўша йилларда бу қўллаб-қув-
ватлов жуда катта аҳамиятга эга бўлди. Ке-
йинчалик, яъни 2017 йилда Президентимиз-
нинг тегишли қарори билан марказ Фанлар 
академияси тизимида янада мустаҳкамланди. 
Бугун ортга қараб айтсак, “Порлоқ” фақат 
навлар сериясини эмас, бутун бир илмий мак-
таб ва геном технологиялари платформасини 
шакллантиришга хизмат қилди.

Эски муаммога ўзгача 
ёндашув

“Порлоқ”нинг илмий аҳамиятини тушу-
ниш учун пахта селекциясидаги эски бир 
муаммони эслаш керак. Дунё селекционерла-
ри узоқ йиллар давомида бир вақтнинг ўзида 
юқори тола сифати, эртапишарлик ва ҳосил-
дорликни бир генотипда уйғунлаштиришга 
интилди. Лекин бу белгилар кўп ҳолларда 
бир-бири билан салбий боғланган. Тола си-
фатини кескин яхшилашга ҳаракат қилинса, 
ҳосилдорлик ёки эртапишарликдан ютқазиш 
мумкин. Ҳосилни кўтаришга урғу берилса, 
тола сифати чекланиши мумкин. Шунинг 
учун бу оддий селекцион вазифа эмас, балки 
пахта генетикасининг узоқ йиллик фунда-
ментал муаммоларидан бири эди.

Биз бу муаммога ғўзанинг ёруғликни қа-
бул қилиб, ўсиш, гуллаш, пишиш ва қатор 
ривожланиш жараёнларини мувофиқлашти-
рувчи “Фитохром А1” гени орқали ёндаш-
дик. Унинг фаоллигини RNAi ген-нокаут 
технологияси билан сусайтириш натижасида 
кутилганидан кенгроқ ўзгариш кузатилди. 
Тола узунлиги ва мустаҳкамлиги яхшилан-
ди, микронайр пасайди, гуллаш ва пишиш 
муддати эрта бўлди, илдиз ва вегетатив ўсиш 
кучайди, бироқ ҳосилдорлик йўқотилмади. 
Асосий янгилик битта белгини яхшилашда 
эмас эди. Муҳими, селекцияда кўпинча бир-
бирига қарши ҳаракат қиладиган бир нечта 
агрономик белги бир вақтнинг ўзида ижобий 
томонга силжиган эди.

Кейинги молекуляр тадқиқотлар бу ҳо-
латнинг сабабини янада чуқур кўрсатди. 
“Фитохром А1” гени фаоллиги сусайганда 
бошқа фитохром генларининг фаоллиги ку-
чайди, яъни ўсимлик ички компенсацион 
механизмларни ишга туширди. Кичик бош-
қарувчи RNA молекулалари, ҳужайра девори, 
ривожланиш ва стресс жавоби билан боғлиқ 
генлар тизимида ҳам ўзгаришлар кузатилди. 
Муҳими, таъсир битта ген билан чекланиб 
қолмади: юқори даражадаги бошқарув нуқ-
тасига таъсир қилиш ўсимликнинг ички ген 
тармоқларини қайта мувозанатлашга олиб 
келди. Ана шу жиҳат “Порлоқ” технология-
сига оддий бир белги технологиясидан анча 
кенг фундаментал мазмун берди.

Илм, патент ва пахта 
майдони бир йўлда

2014 йилда “Nature Communications” 
журналида чоп этилган мақола орқали “Фи-
тохром А1” гени фаоллигини пасайтириш 
орқали тола сифати, эртапишарлик ва ҳо-
силдорлик салоҳиятини бир вақтда яхши-
лаш мумкинлиги молекуляр ва агрономик 
далиллар билан халқаро илмга олиб чиқилди. 
Аммо бу натижанинг амалий йўли ундан ол-
дин бошланган эди. RNAi белгиси Coker-312 
генетик фонидаги дастлабки линиядан Ўзбе-
кистоннинг маҳаллий элита навларига беш 
авлод давомида қайта чатиштириш орқали 
ўтказилди. Натижада “Порлоқ-1”, “Пор-
лоқ-2”, “Порлоқ-3” ва “Порлоқ-4” навлари 
шаклланди. Улар турли маҳаллий генетик 
фонларни сақлаган ҳолда умумий “Фитохром 
А1” ген-нокаут белгисини олди.

2012-2014 йилларда навлар 13 тупроқ-иқ-
лим ҳудудида кенгайтирилган синовлардан 
ўтди. 2013 йилдан фермер майдонларига чиқ-
ди. Кейин уруғ кўпайтириш ва етиштириш 
жараёни босқичма-босқич кенгайди. 2015 
йилга келиб улар 60 минг гектардан ортиқ 
майдонда синов, уруғ кўпайтириш ва ишлаб 
чиқариш жараёнига кирган эди. Умумий жо-
рий этиш ҳисобида “Порлоқ” сериясининг 
ўн йилдан ортиқ даврдаги жами экин майдо-
ни 500 минг гектардан ошди. Бу технология 
фақат тарихий лойиҳа бўлиб қолмаганини 
кейинги миллий маълумотлар ҳам кўрсата-
ди: 2026 йилда “Scientific Reports” журнали-
да чоп этилган Ўзбекистон пахтачилигининг 
миллий таҳлили “Порлоқ” сериясини минта-
қада илк тижорийлаштирилган RNAi пахта 
навлари қаторида баҳолади ва 2025 йилнинг 
ўзида RNAi навлари 24 минг 786 гектарда 
экилганини қайд этди. Ушбу миллий таҳлил-
да RNAi, маркерга асосланган селекция ва 
янги Bt/Gt навлари биргаликда 2025 йилга 
келиб, мамлакат пахта майдонининг 38,51 
фоизини ташкил этган замонавий техноло-
гиялар портфелининг бир қисми сифатида 
кўрсатилди. Бу рақамлар “Порлоқ”нинг аҳа-
миятини фақат бир навнинг муваффақияти 
эмас, мамлакатда биотехнологик селекция-
га йўл очган биринчи амалий мактаблардан 
бири сифатида кўрсатади.

Ўз “имзоси”ни 
сақлаб қолди

RNAi технологияси кучли имконият-
ларга эга бўлса ҳам унинг узоқ муддатли 
турғунлиги илмда доим муҳим савол бўлиб 
келган. Айрим RNAi генетик конструкция-
ларида вақт ўтиши билан ДНК метиллани-
ши кучайиши ва конструкциянинг ўз фаол-
лигини сусайтириб қўйиши мумкинлиги 
кўрсатилган. Бошқача айтганда, лаборато-
рияда яхши ишлаган ген-нокаут таъсири 
кўп авлоддан кейин пасайиши эҳтимоли 
бор эди. Шунинг учун “Порлоқ”нинг бир 
неча йил эмас, ўн уч йил давомида уруғ 
кўпайтириш, селекция ва фермер далала-
ри шароитида қандай яшагани бутун RNAi 
технологияси нуқтаи назаридан ҳам муҳим 
илмий савол бўлди.

Янги тадқиқотда тажриба станцияси-
даги “Порлоқ” навлари улар келиб чиққан 
қайта чатиштирилган ота-она навлари би-
лан, фермер майдонларида эса мамлакатда 
узоқ йиллар энг кўп экилган анъанавий 
навлардан бири бўлган “Султон” билан 
таққосланди. Тажриба станциясида RNAi 
навларининг ўртача ҳосилдорлиги анъана-
вий таққослаш гуруҳидан 14 фоиз юқори 
бўлди. Толаси эса узунроқ, ингичкароқ ва 
мустаҳкамроқ бўлиб қолди. Ҳудудий маъ-
лумотларда ҳам “Порлоқ” навлари рақобат-

бардош ҳосил кўрсаткичларини сақлади. 
Энг барқарор устунлик эса тола узунлигида 
кузатилди. Муҳит ҳосил ўзгаришининг кат-
та қисмини белгилаган бўлса-да, генотип 
таъсири ҳам аҳамиятли бўлиб қолди. Яъни 
технология реал деҳқончиликдаги сув, туп-
роқ, иқлим ва агротехника фарқлари ичида 
ҳам ўзининг асосий сифат “имзоси”ни сақ-
лаб қолди.

“Порлоқ-2” ва “Порлоқ-4” барқарорлик 
таҳлилларида яхши кўрсаткичлар берди. Ке-
йинроқ “Порлоқ-1” фонида фермер далала-
рида индивидуал танлаш орқали “Порлоқ-5” 
ва “Порлоқ-7” ажратиб олинди. “Порлоқ-5” 
Сирдарёнинг шўр ва қурғоқчилик хавфи 
юқори шароитида, “Порлоқ-7” эса Фарғона 
водийсининг Наманган ҳудудида танланган. 
Уларнинг ҳозирги маълумотлари ҳали кенг 
кўламли хулоса учун етарли эмас, аммо бу 
тарих муҳим бир нарсани кўрсатади: техно-
логия фермер майдонига чиққанидан кейин 
селекция тўхтамайди. Аксинча, турли муҳит-
лар навнинг янги имкониятларини очади ва 
келгуси селекция учун табиий танлаш май-
донига айланади.

Шунинг учун “npj Science of Plants”даги 
янги ишнинг аҳамияти фақат “Порлоқ” яхши 
ҳосил берди деган гапда эмас. Асосий нати-
жа шундаки, аввал молекуляр ва селекцион 
жиҳатдан тавсифланган RNAi фенотипи уруғ 
кўпайтириш, қайта чатиштириш ва фермер-
лар қўлидаги узоқ йиллик етиштириш даво-
мида сақланди. Бу RNAi асосидаги мураккаб, 

кўп белгили фенотипнинг дала шароитида 
узоқ давом этиши бўйича кам учрайдиган 
далиллардан. Яъни ўн уч йиллик кузатув фа-
қат навнинг тақдири эмас, ген-нокаут техно-
логиясининг агрономик турғунлиги ҳақида 
янги фундаментал билимни ҳам берди.

Битта ген эмас, бутун 
тизимнинг мувозанати

Бугун геном таҳрири технологиялари 
селекция учун улкан имконият очмоқда. 
Муайян генга тегишли ўзгариш киритиш, 
зарарли вариантни тузатиш ёки фойдали 
аллелни мустаҳкамлашда уларнинг қий-
мати жуда катта. Лекин қишлоқ хўжа-
лигидаги энг муҳим белгиларнинг кўпи 
битта геннинг оддий “бор” ёки “йўқ” ҳо-
лати билан бошқарилмайди. Ҳосилдор-
лик, эртапишарлик, тола сифати, илдиз 
ривожланиши, сув ва стрессга жавоб каби 
хусусиятлар кўплаб генлар ва сигналлар 
биргаликда ишлайдиган тармоқлар нати-
жасидир. Шунинг учун баъзи вазифалар-
да генни бутунлай йўқотиш эмас, унинг 
фаоллигини керакли даражада бошқариш 
кўпроқ фойда бериши мумкин.

RNAi ген-нокаут технологиясининг 
кучли жиҳати шундаки, у ана шу тармоқ-
нинг юқори қисмида турган бошқарув 

генининг фаоллигини муайян даражада 
сусайтириб, ўсимликнинг ўзида компен-
сацион жавобни ишга тушириши мум-
кин. “Фитохром А1” гени мисолида худди 
шундай бўлди. Бир ген фаоллиги пасайди, 
бошқа фитохромлар фаоллиги кучайди. 
Ривожланиш ва тола ҳосил бўлишига боғ-
лиқ қатор тизимлар қайта мувофиқлашди. 
Натижада селекцияда одатда бир-бирига 
зид деб қараладиган белгиларни бир вақт-
да ижобий томонга суриш имкони пайдо 
бўлди. Бу ген-нокаут технологиясининг 
“бир гендан бир белги” тушунчасидан 
анча кенг эканини ва тўғри бошқарув нуқ-
таси танланганда бутун биологик тармоқ-
нинг фойдали мувозанатини топиш мум-
кинлигини кўрсатди.

2026 йилда “Frontiers in Plant Science” 
журналида чоп этилган RNAi технология-
сига бағишланган шарҳ-мақоламда ҳам шу 
ғоя кенг таҳлил қилинди. Келажак “RNAi 
ёки геном таҳрири” деган танловдан иборат 
эмас. Аксинча, улар бир-бирини тўлдириши 
мумкин. RNAi орқали қайси бошқарув гени 
ва қай даражадаги сусайтириш энг яхши 
кўп белгили ҳолатни бериши аниқланса, ке-
йин геном таҳрири, пангеномика ва классик 
селекция орқали шу фойдали ҳолатни яна-
да аниқ ва барқарор генетик фонларда мус-
таҳкамлаш мумкин. Дунё фани ва биз учун 
“Порлоқ” ана шу интеграцияланган селекция 
мантиғининг илк амалий мисолларидан бири 
бўлиб қолмоқда.

“Порлоқ”дан сўнг платформа 
янада кенгаймоқда

“Порлоқ”нинг ўн уч йиллик натижаси 
бизга фақат ортга қараб хулоса чиқариш учун 
эмас, кейинги босқични ишончлироқ қуриш 
учун керак. Бугун Геномика ва биоинформа-
тика марказида ген-нокаут, RNAi ва бошқа 
замонавий геном технологиялари асосида 
қишлоқ хўжалиги экинларининг истиқболли 
нав ва линияларини яратиш ҳамда мавжуд 
навларни такомиллаштириш бўйича қатор 
ишлар қилинмоқда. Энг яқин йўналишлар-
дан бири “Порлоқ” навларини янги ҳимоя 
белгилари билан кучайтиришдир. “Пор-
лоқ-1”, “Порлоқ-2” ва “Порлоқ-4” навларига 
кўсак қуртига чидамлиликни таъминловчи 
Bt ҳамда гербицидга чидамлиликни таъмин-
ловчи Gt генлари киритилди ва ҳозир ушбу 
материалларнинг BC2F1 авлодлари олинган. 
Мақсад “Порлоқ”нинг эртапишарлик ва юқо-
ри тола сифати каби афзалликларини сақла-
ган ҳолда уни бугунги фермерга керак бўлган 
зараркунанда ва бегона ўтларга қарши ҳимоя 
билан бирлаштиришдир.

Платформанинг яна бир муҳим йўнали-
ши иқлим стрессларига чидамлилик билан 
боғлиқ. Қурғоқчилик, шўрланиш ва паст 
ҳароратга жавобда иштирок этувчи бошқа-
рув генларидан бирини нокаут қилиш орқа-
ли стрессга чидамли ғўза линиялари олин-
ди. Бу белги “Порлоқ-1” фонига ўтказилиб, 
“Матонат-1” нави яратилди. 2025 йилда у 
Хоразм вилоятида 20 гектар ва Қорақалпо-
ғистонда 40 гектар майдонга экилди ҳамда 
ижобий натижалар қайд этилди. Бу ҳали 
охирги хулоса эмас, аммо лабораторияда-
ги янги генетик ғоянинг навга, навнинг эса 
дала синовигача етиб келган навбатдаги 
муҳим босқичидир.

Эртапишарлик бўйича ҳам ишлар давом 
этмоқда. Ёруғлик сигналига жавоб берувчи 
бошқарув генларидан бирини нокаут қилиш 
натижасида эртапишар “Ренессанс” нави 
яратилди. “Фитохром Б” гени фаоллигини 
нокаут қилиш орқали эса эртапишар ва мик-
ронайр кўрсаткичи яхшиланган истиқболли 
ғўза линияси олинди, ҳозир унинг BC4F5 
авлоди мавжуд. Ғўзанинг гуллаш жараёнида 
иштирок этувчи криптохром генига таъсир 
қилиш орқали ҳам янги генотиплар шакллан-
тирилди ва уларнинг T1 авлоди олинган. Бу 
ишлар ёруғликни қабул қилиш ва ривожла-
нишни бошқариш тизими ҳали кўплаб янги 
селекцион имкониятларни сақлаб турганини 
кўрсатади.

Касалликларга чидамлилик йўналиши-
да ҳам янги натижалар бор. Фузариоз вилт 
касаллиги қўзғатувчисининг молекуляр ме-
ханизмларидан фойдаланиш асосида вилтга 
чидамли “Бардош” нави яратилди ва 2025 
йилда Жиззах вилоятидаги 25 гектар май-
донда уруғи кўпайтирилди. Шу билан бир-
га, вилтга чидамлиликка қаратилган яна бир 
ген-нокаут генотипи “Порлоқ-1” ва “Пор-
лоқ-4” навлари билан чатиштирилди. Ҳозир 
BC2F1 авлод ўсимликлари олинган. Демак, 
“Порлоқ” энди фақат тайёр навлар серияси 
эмас, балки янги белгиларни қабул қилади-
ган ва кейинги авлод навларини яратишга 
хизмат қиладиган генетик платформага ай-
ланмоқда.

Фитохромларни бошқариш ва RNAi ор-
қали мураккаб белгиларни қайта мувозанат-
лаш ғояси пахта билан чекланиб қолмади. 
Геномика ва биоинформатика марказида 
фитохром А1 гени фаоллигини бошқариш 
асосида “Баркамол” буғдой нави яратилди. 
Марказ маълумотларига кўра, бу нав гекта-
ридан 78-80 центнергача ҳосил бериш сало-
ҳияти, стандарт навларга нисбатан 5-7 кун 
эрта пишиши, йирик дон ва яхши нонбоплик 
кўрсаткичлари билан ажралиб туради. 2026 
йилда 168 тонна уруғлик тайёрланмоқда; 
2027 йилда 560 гектар майдонга экиш, 2028 
йилда эса майдонни 7500 гектаргача кенгай-
тириш режалаштирилган. Бу “Порлоқ”да 
бошланган илмий мантиқнинг бошқа страте-
гик экинга ўтаётганини кўрсатади.

Картошкада эса ўсимлик ривожланишини 
мувофиқлаштирувчи фитохром Б гени фаол-
лигини RNAi технологияси билан сусайтириш 
асосида “Бисёр” биотехнологик нави яратилди. 
Унинг ўсув даври 80-85 кун, ўртача ҳосилдор-
лиги гектарига 41 тонна атрофида деб баҳолан-
ган. 2025 йилда технология ва нав бўйича Ўзбе-
кистонда ихтиро ва селекция ютуғи патентлари 
олинди, шу йили Қорақалпоғистоннинг Аму-
дарё туманида фермер ва хонадон шароитида 
дастлабки экишлар ўтказилди. Яъни RNAi 
платформаси пахта толасидан бошланган бўл-
са-да, бугун озиқ-овқат экинларида ҳам амалий 
селекция воситасига айланмоқда.

Қишлоқ хўжалиги энди 
иқлим ечимига ҳам 
айланиши мумкин

Яна бир янги йўналиш қишлоқ хўжалиги 
билан иқлим масаласини бир нуқтада бирлаш-
тиради. 2022 йилдан бошлаб марказда ғўза 
илдизларида суберин деб аталадиган табиий 
биополимернинг тўпланишини кучайтириш 
устида тажрибалар олиб борилмоқда. Субе-
рин нима ўзи? Содда қилиб айтганда, суберин 
ўсимлик фотосинтез орқали атмосферадан 
ўзлаштирган углероднинг бир қисмини ил-
диз тўқималарида нисбатан барқарор шаклда 
сақлашга ёрдам берадиган табиий моддадир. 
Оддий ўсимлик қолдиқлари вақт ўтиши билан 
парчаланиб, улардаги углерод яна табиат ай-
ланмасига қайтиши мумкин. Суберин эса фер-
ментатив парчаланишга анча чидамли бўлгани 
учун углероднинг илдиз ва тупроқ тизимида 
узоқроқ сақланишига хизмат қилиши мумкин.

Бу йўналишда дастлабки натижа ҳам бор. 
Суберин синтезини бошқаришга алоқадор 
генлар билан ишлаш натижасида илдиз тўқи-
маларида ушбу биополимерни назорат ўсим-
ликларига нисбатан 3,1 баравар кўп тўплай-
диган дастлабки ғўза генотиплари олинди. 
Ҳозир уларнинг уруғи кўпайтирилмоқда ва 
ушбу хусусиятни “Порлоқ” ҳамда “Равнақ” 
каби маҳаллий навларга ўтказиш ишлари да-
вом этмоқда. Агар кейинги дала синовларида 
ҳам бу хусусият ўзини тасдиқласа, келажакда 
ғўза фақат тола ва ҳосил берадиган экин эмас, 
балки атмосферадан ютилган углероднинг 
бир қисмини тупроқда узоқроқ сақлашга хиз-
мат қиладиган қишлоқ хўжалиги воситасига 
ҳам айланиши мумкин.

Бир технологиядан илмий 
мактабга

Бугун “Порлоқ” тарихини фақат бир нав 
ёки бир мақола тарихи сифатида кўриш 
тўғри бўлмайди. Унинг бошида Texas A&M 
университетидаги фундаментал генетик тад-
қиқот, кейин Ўзбекистонда ташкил этилган 
кичик лаборатория, USDA-ARS билан хал-
қаро ҳамкорлик, ёш кадрлар тайёрлаш, ма-
ҳаллий навлар устида селекция, фермер да-
лалари, патент ҳимояси ва давлатнинг узоқ 
муддатли қўллаб-қувватлови турибди. Ана 
шу занжир натижасида лабораториядаги 
бир илмий савол марказга, навлар сериясига 
ва янги авлод геном технологиялари дасту-
рига айланди. 2021-2025 йилларни қамраб 
олган “Scientific Reports” миллий таҳлили-
да замонавий RNAi ва маркерга асосланган 
маҳаллий навлар кейинчалик кириб келган  
Bt/Gt технологиялари билан бирга Ўзбекис-
тон пахтачилигида диверсификацияланган 
технологиялар портфелини шакллантираёт-
гани кўрсатилди. Бу ҳам “Порлоқ”нинг энг 
катта меросларидан бири: у мамлакатни 
тайёр технологияни қабул қилувчи эмас, ўз 
биотехнологик ечимларини ярата оладиган 
тизимга олиб кирди.

Дала ҳаёти нимани кўрсатди?
Энди мақола сарлавҳасидаги саволга жа-

воб бериш мумкин. Ўзбекистонда яратилган 
ген-нокаут технологиясининг тақдири нима 
бўлди? У лабораторияда қолмади. Фунда-
ментал генетик ғоядан халқаро патентлан-
ган технологияга, кейин маҳаллий “Порлоқ” 
навларига, ундан фермер даласига ва ўн уч 
йиллик агрономик ҳаётга айланди. Ўн йил-
дан зиёд муддатда жами 500 минг гектардан 
ортиқ майдонда етиштирилган бу навлар-
нинг асосий фенотипик белгиси, айниқса, 
тола узунлиги ва сифат профили сақланиб 
қолди. Шу жиҳатдан “npj Science of Plants”-
даги янги тадқиқот нав ҳақидаги яна бир 
ҳисобот эмас. У RNAi ген-нокаут таъсири-
нинг агрономик турғунлиги ҳақидаги янги 
билимдир.

Энди навбат кейинги босқичга. “Пор-
лоқ” навларини кўсак қурти ва гербицидга 
чидамлилик белгилари билан такомиллаш-
тириш, стрессга чидамли “Матонат-1”, эрта-
пишар “Ренессанс” ва вилтга чидамли “Бар-
дош” каби янги навларни дала синовлари 
орқали ривожлантириш, фитохром техноло-
гиясини буғдой ва картошкада кенгайтириш, 
геном технологияларини углеродни тупроқда 
узоқроқ сақлаш каби янги вазифаларга йў-
налтириш ишлари давом этмоқда. У Ўзбе-
кистонда янги авлод геном селекцияси учун 
хизмат қиладиган, фермерга яқинлашиб ва 
тобора кенгайиб бораётган илмий платформа 
қолдирди.

Иброҳим АБДУРАҲМОНОВ,
қишлоқ хўжалиги вазири, 
академик

Бошланиши 1-бетда

ЎН УЧ ЙИЛДАН КЕЙИН БЕРИЛГАН ЖАВОБ
ГЕН-НОКАУТ  ТЕХНОЛОГИЯСИ

Ислоҳотлар самараси

ЁШЛАР ОВОЗИ – ПАРЛАМЕНТ 
ДИПЛОМАТИЯСИНИНГ  МУСТА²КАМ  ТАЯНЧИ

Бугун кўҳна ва навқирон Хоразм 
заминида кечаётган улкан 
бунёдкорлик ва янгиланиш 
жараёни ҳар биримизнинг 
кўз ўнгимизда янги тарихни 
яратмоқда. Вилоят қиёфаси 
ўзгариб, иқтисодиёт, саноат, 
қишлоқ хўжалиги, туризм, 
инфратузилма, айниқса, таълим 
ва илм-фан соҳаларида кенг 
кўламли ислоҳотлар амалга 
оширилмоқда.Икки тузумни кўрган, тажрибали инсон си-

фатида айта оламанки, истиқлол моддий ва маъ-
навий имкониятларимизни кенгайтирди. Яшаш 
тарзимизни яхшилади. Бир пайтлар бутун бош-
ли туманда фақат саноқли хонадонлардагина 
автомашина бўлган. Бугун автоулови бўлмаган 
оила йўқ. Кейинги ўн йилликдаги ижобий ўз-
гаришлар, халқпарвар ислоҳотлар, тинчлик ва 
фаровонлик ҳар қанча мақтовга лойиқ.

Ҳозир халқимизнинг нафақат қорни тўқ, 
балки барча маънавий, маиший, диний эҳ-
тиёжларини эмин-эркин қондиришга имко-
ниятлари бор. Ана шундай юртга тантаналар 
ярашади. 

Кейинги йилларда байрамлар муносабати 
билан қўшимча дам олиш кунлари берилмоқ-
да. Саёҳат, зиёратга борувчиларнинг узоғини 

Конференциянинг “Мураккаб даврда ин-
сон ҳуқуқлари, адолат ва инсон қадр-қимма-
тини тиклаш йўлида” мавзуси ҳам бугунги 
глобал воқеликнинг ўзига хос акс садосидир. 
Чунки ҳозирги дунё бир вақтнинг ўзида бир 
неча мураккаб жараённи бошдан кечирмоқда. 
Геосиёсий зиддиятлар, иқтисодий беқарор-
лик, иқлим ўзгариши, рақамли технология-
ларнинг жадал ривожи, ахборот хавфсизлиги, 
таълим ва муносиб меҳнат масалалари, ижти-
моий тенглик ва инсон ҳуқуқларини таъмин-
лаш билан боғлиқ муаммолар ҳар бир давлат 
олдига янги вазифаларни қўймоқда. Бундай 
шароитда келажакни бугунги қарорлардан 
ажратиб бўлмайди. Уларни қабул қилиш жа-
раёнида эса ёшлар иштироки қанчалик кенг 
бўлса, эртанги кунга ишонч шунчалик мус-
таҳкам бўлади.

Шу маънода, Самарқандда ўтган конферен-
циянинг асосий қиймати ёшлар ҳақида гапи-
ришда эмас, балки уларнинг глобал парламент 
мулоқотининг тўлақонли иштирокчиси сифа-
тида кўришда намоён бўлди.

Ўзбекистон учун бу анжуманнинг аҳа-
мияти янада катта. Зеро, мамлакатимиз ке-
йинги йилларда ёшларни давлат ва жамият 
ҳаётининг барча соҳаларига кенг жалб этиш, 
уларнинг ҳуқуқ ва манфаатларини ҳимоя қи-
лиш, салоҳиятини рўёбга чиқариш ва сиёсий 
фаоллигини оширишни давлат сиёсатининг 
устувор йўналишларидан бири сифатида бел-
гилаб келмоқда.

Президентимизнинг конференция ишти-
рокчиларига табригида ҳам ёшларнинг сиё-
сий, ижтимоий ва иқтисодий жараёнлардаги 
фаол иштирокини кучайтириш, ташаббус-
ларини қўллаб-қувватлаш ва парламентлар
аро ҳамкорликни янада ривожлантиришга 
алоҳида эътибор қаратилгани бежиз эмас. 
Бу ёндашув мамлакатимизда ёшларга му-
носабатнинг моҳиятини яққол ифода этади: 
ёшлар келажакнинг оддий кузатувчиси эмас, 
бугунги тараққиётнинг фаол иштирокчиси ва 
қарорлар қабул қилиш жараёнининг муҳим 
субъектидир.

Аслида, ёшларга имконият беришнинг энг 
юқори кўриниши уларнинг ўзлари қарор қа-
бул қилиш жараёнида иштирок этишига ша-
роит яратишдир. Бу тамойил Ўзбекистонда 

Самарқанд яна бир бор жаҳон 
парламент дипломатиясининг 
муҳим мулоқот майдонига 
айланди. Қадимий ва ҳамиша 
янгиланиш руҳи билан яшайдиган 
бу шаҳарда Парламентлараро 
Иттифоқнинг XII Ёш парламент 
аъзолари бутунжаҳон 
конференцияси бўлиб ўтди. 
Дунёнинг 58 та мамлакатидан 
ёш парламент аъзолари, 11 та 
халқаро ташкилот вакиллари, 
жами 250 га яқин иштирокчини 
бир жойга жамлаган ушбу нуфузли 

анжуман нафақат навбатдаги халқаро тадбир, балки бугунги дунёда 
ёшларнинг овози, қарашлари ва сиёсий иштирокига эҳтиёж тобора 
ортиб бораётганининг муҳим ифодаси бўлди.

Орзигул ҚОЗИХОНОВА, 
Олий Мажлис Сенатининг Ёшлар, хотин-қизлар, 
маданият ва спорт масалалари қўмитаси раиси 

юритилаётган ёшлар сиёсатида тобора кенг 
ва аниқ мазмун касб этмоқда.

Бугун юртимизда ёшларнинг давлат 
бошқаруви, парламент, маҳаллий вакиллик 
органлари, жамоатчилик институтлари ва 
бошқа соҳалардаги иштирокини таъмин-
лаш учун зарур институционал механизмлар 
шакллантирилган. Хусусан, 2020 йилда Олий 
Мажлиснинг икки палатаси ҳузурида Ёшлар 
парламентлари ташкил этилгани муҳим қа-
дамлардан бири бўлди.

Бу тузилмаларнинг аҳамиятини фақат ёш-
ларни парламент фаолияти билан таништи-
риш ёки улар учун алоҳида мулоқот майдони 
яратиш билан чеклаш мумкин эмас. Ёшлар 
парламентлари, энг аввало, ёш авлод билан 
қонун ижодкорлиги ва парламент фаолияти 
ўртасидаги боғлиқликни кучайтирувчи му-
ҳим институционал кўприкка айланмоқда. 
Ёшлар қонунларни ўрганиш билан бирга ўз 
ташаббусларини илгари суриш, ижтимоий 
муаммоларга ечим таклиф қилиш, парламент 
муҳокамаларида қатнашиш ва жамоатчилик 
манфаатларини ифода этиш тажрибасига эга 
бўлмоқда.

Бу тажриба, ўз навбатида, ёшларнинг 
сиёсий маданиятини оширади. Энг муҳими, 
уларда демократик институтларга нисбатан 
ишонч, масъулият ва дахлдорлик ҳиссини 
кучайтиради.

Зеро, парламент фақат қонунлар қабул 
қилинадиган жой эмас. У турли қарашлар 
эшитиладиган, манфаатлар уйғунлаштири-
ладиган, жамиятнинг бугунги ва эртанги 
эҳтиёжлари муҳокама қилинадиган сиёсий 
макондир. Ёшларни ушбу жараёнга қанчалик 
эрта ва самарали жалб қилсак, демократик 
институтлар ҳам шунчалик ҳаётий ва барқа-
рор бўлади.

Ўзбекистондаги конституциявий ва инс-
титуционал ислоҳотларда ёшлар манфаат-
ларига алоҳида эътибор қаратилаётгани шу 
мақсад билан уйғун. Янги таҳрирдаги Конс-
титуция, “Ўзбекистон — 2030” стратегияси 
ва бошқа стратегик ҳужжатларда ёшларнинг 
ҳуқуқ ва манфаатларини таъминлаш, муно-
сиб таълим, меҳнат ва ривожланиш имко-
ниятларини яратиш устувор вазифалар сифа-
тида белгиланган.

Бу ёндашув ёшлар сиёсати янги босқич-
га кўтарилаётганидан далолат беради. Энди 
масала фақат ёшлар учун шароит яратиш 
эмас, балки мамлакат тараққиётига бевосита 
ҳисса қўшиши учун механизмлар яратишдан 
иборат.

Самарқанддаги конференция ана шу мил-
лий тажрибанинг халқаро майдондаги муҳим 
тақдимоти ҳамдир.

Сўнгги йилларда мамлакатимиз ташқи 
сиёсатининг очиқлик, ўзаро ишонч, конст-
руктив мулоқот ва амалий ҳамкорликка 
асосланган янги босқичи парламентлар
аро муносабатларда ҳам яққол ифодаси-
ни топмоқда. Олий Мажлиснинг хорижий 

давлатлар парламентлари, халқаро парла-
мент ташкилотлари ва минтақавий тузил-
малар билан алоқалари изчил кенгайиб 
бормоқда.

Парламент дипломатиясининг аҳамия-
ти айни пайтда янада ошиб бораётгани 
тасодиф эмас. Чунки бугунги мураккаб 
геосиёсий шароитда давлатлар ўртасида 
ишончни мустаҳкамлаш, турли қараш ва 

ёндашувлар ўртасида мулоқотни таъмин-
лаш, умумий манфаатларга асосланган 
ечимларни излашда парламентлар алоҳида 
ўрин тутади.

Парламент дипломатияси расмий давлат-
лараро муносабатларни тўлдириб, халқлар 
ва жамиятлар ўртасидаги яқинликни мус-
таҳкамлайди. Унда мулоқотнинг очиқлиги, 
турли нуқтаи назарларни эшитиш ва умумий 

манфаатлар атрофида келишув излаш имко-
нияти кенг.

Шу жиҳатдан Ўзбекистоннинг Парла-
ментлараро Иттифоқ доирасидаги фаол иш-
тироки мамлакатимиз парламент диплома-
тиясининг халқаро нуфузини мустаҳкамлаш 

билан бирга миллий тажриба ва ташаббус-
ларни глобал парламент кун тартибига олиб 
чиқиш учун муҳим имконият яратмоқда.

Парламентлараро Иттифоқ Президенти 
Тулия Эксон хоним конференцияда таъкид-
лаганидек, ёшларнинг овози халқаро миқёсда 
муҳим қарорларни қабул қилиш жараёнла-
рида тобора катта аҳамият касб этмоқда. Бу 
фикр бугунги воқеликни аниқ ифодалайди. 

Чунки ҳозирги ёш авлод кечагисидан фарқ 
қилади. Улар глобал ахборот маконида яша-
моқда, турли мамлакатлар ва маданиятлар 
билан бир вақтнинг ўзида мулоқот қилмоқда, 
технологияларни кундалик ҳаётининг ажрал-
мас қисми сифатида кўрмоқда. Улар олдида-
ги муаммолар ҳам миллий чегаралар билан 
чекланмайди.

Иқлим ўзгариши бир давлат муаммоси 
эмас. Рақамли хавфсизлик бир мамлакат че-
гарасида ҳал бўлмайди. Ёшлар бандлиги, 
сифатли таълим, инсон ҳуқуқлари, миграция, 
ижтимоий адолат ва тинчлик масалалари ҳам 
умумий ёндашув ва халқаро ҳамкорликни та-
лаб қилади.

Шундай экан, глобал муаммоларни муҳо-
кама қилишда глобал авлоднинг — ёшлар-
нинг овози ҳам эшитилиши табиий эҳтиёж-
дир.

Самарқанд конференцияси ёш парламент 
аъзоларини нафақат тингловчи, балки фикр 
ва ташаббус эгаси сифатида майдонга олиб 
чиқмоқда. Турли мамлакатлардан келган 
ёш парламентарийларнинг ўзаро мулоқоти 
уларга бир-бирининг тажрибасини ўрганиш, 
миллий парламентлар фаолиятидаги сама-
рали механизмлар билан танишиш, умумий 
муаммоларга турли нуқтаи назардан қараш 
имконини беради.

Бундай мулоқотлар келгусида янги парла-
ментлараро ҳамкорлик лойиҳалари, қонунчи-
лик ташаббуслари ва ёшлар сиёсатининг янги 
механизмларига асос бўлиши мумкин.

Энг муҳими, бугунги мулоқот эртанги 
ҳамкорлик учун ишонч пойдеворини ярата-
ди. Зеро, парламентлараро дипломатия фақат 
расмий учрашувлар ва ҳужжатлар билан ўл-
чанмайди. Унинг энг катта бойлиги инсон-
лар ўртасида ўрнатилган ишонч, ўзаро ҳур-
мат ва мулоқот маданиятидир. Самарқандда 
учрашган ёш парламент аъзолари эртага ўз 
мамлакатларида муҳим қарорларни қабул қи-
ладиган сиёсий авлод вакилларига айланади. 
Бугун ўрнатилган шахсий ва профессионал 
алоқалар эса келгусида давлатлар ўртасидаги 
муносабатлар янада мустаҳкамланишига хиз-
мат қилиши мумкин.

Шу нуқтаи назардан, ёшлар сиёсати ва 
парламент дипломатиясини бир-биридан аж-
ратиб бўлмайди. Ёшлар сиёсати самарадор-
лиги, аввало, уларнинг қарор қабул қилиш 
жараёнларидаги иштироки билан белгилана-
ди. Парламент дипломатиясининг келажаги 

эса унинг янги авлод парламентарийларини 
қанчалик кенг жалб эта олишига боғлиқ.

Ўзбекистонда шаклланаётган тажриба шу 
икки йўналишни бирлаштириш имкони бор-
лигини кўрсатмоқда.

Олий Мажлис палаталари ҳузуридаги 
Ёшлар парламентлари ёшларни сиёсий жа-
раёнларга тайёрлаш, қонун ижодкорлигига 
қизиқишини ошириш ва парламент фаолияти 

билан бевосита боғлашда муҳим механизмга 
айланди. Парламентлараро Иттифоқ билан 
ҳамкорликда ушбу йўналишда қилинаётган 
ишлар эса миллий тажрибани халқаро тажри-
ба билан бойитиш имконини бермоқда.

Бу ерда бир муҳим ҳақиқатни англаш за-
рур: ёшлар парламентлари катта парламент-
ларнинг муқобили эмас. Улар сиёсий тажри-
ба мактаби, мулоқот майдони ва янги авлод 
парламентарийларини шакллантириш инсти-
тутидир.

Уларда иштирок этаётган ёшлар қонун-
чилик жараёнини ўрганар экан, жамиятдаги 
турли фикрлар билан ишлаш, далилларга 
асосланган ёндашувни шакллантириш, му-
нозара маданияти, масъулиятли қарор қабул 
қилиш каби муҳим кўникмаларни эгаллайди. 
Бу эса нафақат уларнинг бугунги фаолияти, 
балки мамлакатнинг эртанги сиёсий институ-
ционал салоҳияти учун ҳам катта аҳамиятга 
эга.

Бугунги ёш парламент аъзоси — эртанги 
сиёсий лидер. Шунинг учун ёшларнинг сиё-
сий фаоллигига сарфланаётган ҳар қандай 
саъй-ҳаракатни келажакка киритилаётган ин-
вестиция деб баҳолаш мумкин.

Самарқандда муҳокама қилинган маса-
лалар доираси бу фикрни яна бир бор тас-
диқлайди. Инсон ҳуқуқлари ва ёшларнинг 
сиёсий иштироки, ижтимоий адолат, рақамли 
хавфсизлик, таълим ва муносиб меҳнат, ёш 
аёлларнинг сиёсий фаоллиги, парламент-
ларнинг глобал муаммоларни ҳал этишдаги 
роли каби масалаларнинг барчаси бевосита 
ёш авлоднинг бугунги ва эртанги ҳаёти билан 
боғлиқ.

Айниқса, ёш аёлларнинг сиёсий жараён-
лардаги иштирокини кенгайтириш маса-
ласи алоҳида аҳамиятга эга. Жамиятнинг 
ярмини ташкил этадиган аёлларнинг сало-
ҳиятидан тўлиқ фойдаланмай, барқарор ва 
инклюзив тараққиётга эришиш қийин. Шу-
нинг учун уларнинг парламентлар, давлат 
бошқаруви ва жамоатчилик институтлари-
даги иштирокини рағбатлантириш демо
кратик тараққиётнинг муҳим шартларидан 
биридир.

Бугун дунё ёшлари олдида турган яна 
бир катта масала рақамли технологиялардир. 
Сунъий интеллект, рақамли платформалар 
ва янги коммуникация воситалари, бир то-
мондан улкан имкониятлар яратаётган бўл-
са, иккинчи томондан ахборот хавфсизлиги, 
шахсий маълумотларни ҳимоя қилиш, ёлғон 
ахборот тарқалиши ва рақамли тенгсизлик 
каби янги хавфларни ҳам юзага келтирмоқда.

Бу масалаларни ҳал қилишда ёшларнинг 
ўзига хос тажрибаси ва қарашлари ниҳоят-
да муҳим. Чунки рақамли муҳитда энг фаол 
ҳаракат қилаётган авлод айнан ёшлардир. 
Демак, рақамли келажак қоидаларини ишлаб 
чиқишда уларнинг фикрини инобатга олиш 
зарур.

Шу маънода, Самарқанддаги конферен-
ция нафақат бугунги муаммоларни муҳокама 
қилиш, балки эртанги куннинг сиёсий ва ҳу-
қуқий кун тартибини шакллантиришга қара-
тилган муҳим мулоқот майдонидир.

Самарқандда янграётган фикрлар, так-
лифлар ва ташаббуслар фақат конференция 
залларида қолиб кетмаслиги лозим. Уларни 
миллий парламентлар фаолияти, қонунчилик 
ташаббуслари, ёшлар сиёсатини такомил-
лаштиришга қаратилган янги механизмлар ва 
халқаро ҳамкорликнинг амалий лойиҳалари-
да давом эттириш муҳим.

Конференция якунида қабул қилинган 
ҳужжат ҳам ана шу мақсадга хизмат қилиши, 
ёш парламент аъзоларининг умумий қараш 
ва ташаббусларини ўзида мужассам этиши 
билан аҳамиятли бўлади.

Биз учун энг муҳим натижа ёшларнинг 
овози қарор қабул қилиш жараёнига янада 
кенг кириб бориши, ташаббуслари аниқ сиё-
сий ва қонунчилик ечимларида ўз аксини то-
пишидир.

Ўзбекистоннинг Парламентлараро Итти-
фоқ билан ҳамкорликда ушбу глобал анжу-
манни қабул қилиши юртимизнинг парла-
мент дипломатиясидаги очиқ ва конструктив 
позициясини яна бир бор намоён этди.

Биз халқаро мулоқотдан четда туришни 
эмас, балки унинг фаол иштирокчиси бў-
лишни, умумий муаммоларга биргаликда 
ечим излашни ва ўз тажрибамизни бошқа-
лар билан баҳам кўришни мақсад қилмоқ-
дамиз.

Самарқанддаги конференция ана шу йўл-
даги муҳим қадамдир. Бу тинчлик, адолат, 
инсон ҳуқуқлари ва қадр-қимматига асослан-
ган келажакни биргаликда барпо этишга бўл-
ган умумий ишончдир.

УЛУ¡ВОР ИШЛАРДА ²АМ¯АДАМ 
ВА МАДАДКОР БªЛИШ

Мустақиллигимизнинг 35 йиллиги 
ҳар қачонгидан ўзгача тантана ва 
кўтаринкилик билан нишонланди. 
Байрам шодиёналарида 
иштирок этиб, кўнгил тубидан 
бодраб чиққан кечинмалар, 
ҳаётий қарашларимни қоғозга 
туширишга ҳаракат қилдим. 
Тантаналар ўтган бўлса-да, унинг 
шукуҳи, жозибаси диллардан 
дилларга кўчиб юрибди. Бу бежиз 
эмас, албатта.

Дилдаги гаплар 

Собиржон ОТАБОЕВ,
фахрий журналист

яқин, оғирини енгил қилиш мақсадида қў-
шимча автотранспорт, поезд, самолётлар қат-
нови йўлга қўйилиб, чипта нархлари арзон-
лаштириб берилмоқда. Мана шунинг ўзиёқ 
тарихимизни таниш, юрт бўйлаб саёҳат қи-
лишимизга катта замин яратди. Одамлар оила 
билан кўпроқ вақт ўтказишига сабаб бўлиб, 
ижтимоий муҳитга ижобий таъсир қилмоқда. 
Узоқ йиллар турли идораларда масъул вази-
фаларда ишладим. Аммо имкон топиб, Бу-
хоро ва Самарқандга бора олганим йўқ эди. 
Шукрлар бўлсин, бу қадим ва табаррук мас-
канларни бир неча бор зиёрат қилиш насиб 
этди. Буларнинг барчаси инсон фаровонлиги, 

бахт-саодати йўлида берилган имконият, им-
тиёзларнинг амалий кўриниши.

Мен туғилиб, вояга етган Бувайда тумани 
аҳли бир асрдан кўп вақт мобайнида фақат 
пахта етиштириш билан шуғулланиб келган. 
Туманда пахтани бирламчи қайта ишлаш тар-
моғидан бошқа бирор корхона бўлмаган. Иш-
сизлик юқори, манфаатдорлик ҳаминқадар эди. 
Бу узоқ ўтмиш билан боғлиқ воқеа ва ҳодиса-
лар эмас, яқин йигирма йил аввалидаги гаплар. 
Энди бу борадаги иш тизими ўзгарди. Бувайда 
тумани саноатлашиб, ривожланиб бораётган 
ҳудудга айланди. Аҳоли эҳтиёжи ва ишлаб 
чиқариш тармоқлари учун муҳим бўлган йўл, 
электр энергияси, табиий газ тармоғи сингари 
инфратузилмалар қурилди, қуриляпти. 

Туманимизда янги саноат зоналари қу-
рилиши учун 58,6 гектар ер ажратилди. Бу 
жуда катта имконият. Айни кунда маҳаллалар 
драйверидан келиб чиқиб, 8 та кичик саноат 
зонаси ташкил этилмоқда. Хорижлик ҳамкор-
лар ва салоҳиятли инвесторлар билан қийма-
ти 400 миллион долларга яқин 70 дан ортиқ 
лойиҳа пакети шакллантирилди. Янги саноат 
зоналарида истиқболли ва юқори даромадли 

иш ўрни яратадиган лойиҳалар учун туман-
даги салоҳиятли тадбиркор ва мутасаддилар 
хорижда бўлиб, янги техника ва технология-
лар олиб келяпти. Ёшлар кафолатли иш ўрин-
лари билан таъминланяпти. Илгари четдан 
катта харажат, оворагарчилик билан олиб 
келинган саноат маҳсулотларини фарғоналик 
қоракўзлар ишлаб чиқаряпти. 

“Чўмбоғиш” маҳалла фуқаролар йиғи-
ни ҳудудида мебелсозликка ихтисослашган 
мажмуа барпо этилгач, ишлаб чиқариш би-
лан боғлиқ кўплаб муаммоларга ечим топил-
ди. Энди ҳар бир уста учун алоҳида иш жойи, 
керакли инфратузилма тармоқлари қурилиб, 
зарур шароитлар яратилди. Бувайда — Ян-
гиқўрғон катта автомобиль йўли бўйида қад 

ростлаган мажмуа бугун ишлаб чиқариш, 
савдо майдонига айланди. Бу ерда тайёрла-
наётган дурадгорлик, мебель маҳсулотлари 
дизайни, юқори сифати билан ҳайратингизни 
оширади. Маҳаллий дурадгорлар ишлаб чи-
қараётган маҳсулотлар ички бозордан ташқа-
ри Қозоғистон, Тожикистон, Қирғизистонга 
экспорт қилинмоқда. 

“Янгиқишлоқ” маҳалла фуқаролар йиғи-
ни темирчилиги билан танилган. Бу ердаги 
400 га яқин хонадонда кетмон, болта, теша 
каби рўзғор буюмлари тайёрланади. Айни 
кунда қишлоқда темирчиликка ихтисослаш-
ган ҳунармандлар саноат зонаси қурилиши 
бошланди. Бир пайтлар чекка қишлоқларда 
мана шундай саноат тармоқлари ишга ту-
шади деса, ҳеч ким ишонмаган. Буларнинг 
барчаси кундалик ҳаётимиз, кўз ўнгимизда 
қулоч ёзмоқда.

Шаҳар, қишлоқларимиздаги бунёдкорлик, 
ободонлаштириш ишларини-ку, таърифлаш-
га тил ожиз. Сўнгги икки-уч йилда бирги-
на Фарғона вилоятида мисли кўрилмаган 
бунёдкорлик қилинди. Янги шаҳарлар, дам 
олиш масканлари минглаб оилаларга қувонч, 
шодлик, ватан ичида “кичик ватан”ли бўлиш 
имкониятини берди. Буларнинг барчаси юр-
тимиздаги тинчлик ва тинчликсевар ички ва 
ташқи сиёсатнинг амалдаги кўриниши. Бун-
дан одамлар баҳра олмоқда, манфаат топмоқ-
да. Мана шундай улуғвор ишларда ҳамқадам 
ва мададкор бўлиш ҳар биримизнинг муқад-
дас бурчимиздир. 

Бувайда тумани

УШБУ МАҚОЛАНИ
ҚОРАҚАЛПОҚ ТИЛИДА 

ҲАМ ЎҚИШ УЧУН
QR-КОДНИ СКАНЕР

Институтда 2026/2027 ўқув йилидан сунъий интеллект 
ҳамда ахборот тизимлари ва технологиялари каби 
замонавий ва истиқболли таълим йўналишлари очилди. 
Бу борада таълим жараёнини технологик, педагогик 
ва мазмуний жиҳатдан уйғунлаштирувчи замонавий 
ёндашувлар асосида иш олиб борилмоқда. 

2026 йил 8 сентябрь, 185-сон

КЎЗГУ
Шукроналик — фақат бор неъматга шукр айтиш эмас. У кечаги 

кунни унутмаслик, бугунги имкониятнинг қадрига етиш ва 
эртанги кун учун масъулиятни ҳис қилишдир. 5

Президентимизнинг яқинда Хоразм ви-
лоятига ташрифи ана шу жараёнларни янги 
босқичга олиб чиқиш, ҳудуднинг имконият-
ларини тўлиқ ишга солиш ва халқимиз фа-
ровонлигини янада ошириш йўлида муҳим 
воқеа бўлди. Ташриф давомида белгиланган 
вазифалар, илгари сурилган ташаббуслар 
ва амалга оширилаётган йирик лойиҳалар 
Хоразмнинг келгуси тараққиёт йўлини бел-
гилаб бермоқда. Айниқса, таълим ва илм-
фанни ривожлантириш, ёшларнинг замона-
вий билим ҳамда касбларни эгаллаши учун 
қўшимча имкониятлар яратиш масалаларига 
алоҳида эътибор қаратилаётгани бежиз эмас. 
Чунки бугунги дунёда мамлакат ва ҳудудлар 

Тараққиётимизнинг ҳар бир босқичи мам-
лакатимиз тарихида ўзига хос ўринга эга. 
Айниқса, 2016 йилдан кейин Ўзбекистон ҳаё-
тида бошланган кенг кўламли янгиланишлар 
жамиятимизнинг деярли барча соҳаси қатори 
таълим тизимида ҳам янги босқични бошлаб 
берди. Президентимиз раҳбарлигида инсон 
манфаати, ҳуқуқ ва эркинликлари, шаъни ва 
қадр-қимматини таъминлаш давлат сиёсати-
нинг устувор мезонига айланди. Кейинчалик 
“Инсон қадри учун” деган эзгу тамойилда 
ўз ифодасини топган бу сиёсат натижаси-
ни фақат расмий ҳужжатлар ёки статистик 
рақамлардан эмас, оддий инсоннинг кечаги 
ва бугунги ҳаётини қиёслаганда ҳам кўриш 
мумкин.

Буни ўзим биладиган соҳа — таълим ми-
солида айтмоқчиман. Абитуриентлик йил-
ларимни яхши эслайман: олийгоҳга ҳужжат 
топширишнинг ўзи катта машаққат эди. Уч 
кунлаб навбат кутиб, ҳужжат топширолмай 
юрган пайтларимиз бўлган. Бунинг устига 
тиббий маълумотнома олиш, ҳарбий ҳисобда 
турганлик ҳақидаги ҳужжатга муҳр қўйдириш 
каби ташвишлар ҳам бор эди. Бир идорадан 
иккинчисига югуриш, узун навбатлар, ортиқча 
қоғозбозлик одамнинг тинкасини қуритарди. 
Бугун абитуриент уйидан чиқмай, қўлидаги 
смартфон орқали олий таълим муассасаси-
га ҳужжат топшириш учун рўйхатдан ўтади. 
Ўқишни кўчириш билан боғлиқ жараёнлар 
ҳам электрон шаклга ўтди. Абитуриент рес-
публикамизнинг қайси ҳудудидаги олий таъ-
лим муассасасини танлашидан қатъи назар, 
ўзига қулай ҳудудда тест синовида иштирок 
эта олади. Бир қарашда булар оддий ҳолат-
дек кўриниши мумкин. Аммо кеча биргина 
ҳужжат ёки муҳр учун идорама-идора юрган 
киши бу имкониятнинг қадрини яхши билади. 
Бу шунчаки рақамлаштириш эмас, балки ин-
сон вақтини қадрлашдир. Кеча соатлаб, баъзан 
кунлаб сарсон бўлган киши бугун вақтини 
ўқишга, меҳнатга, оиласига сарфлаши “қадр” 
деган тушунчанинг кундалик ҳаётимиздаги 
энг оддий, аммо жуда муҳим ифодаси.

Талабалик йилларимиз ҳам ўзгача эди. 
“Талабалик — олтин даврим”, деб далаларда 
жавлон уриб пахта терган авлодмиз. Бугун 
буни ҳазил аралаш эслаймиз, аммо ўша кез-
ларда унинг машаққати ҳазил эмасди. Ноябр-
нинг охиригача далаларда қолиб кетган, қуп-
қуруқ ғўзапоядан бошқа ҳеч вақо қолмаган 
пахта даласида яна неча кунлаб мантиқсиз 
юрган пайтларимиз ҳали ҳам ёдимизда.

Мулоҳаза

Нуқтаи назар ИННОВАЦИОН  ТАРА¯¯ИЁТ  САРИ

Мустақиллик қадрини баъзан катта 
рақамлардан кўра, инсоннинг ўз ҳаётида 
кечган оддий воқеа теран англатади. 
Бу йил Ўзбекистон Республикаси давлат 
мустақиллигининг 35 йиллигини нишонладик. 
Ўттиз беш йил тарих учун унча катта муддат 
эмасдир, аммо инсон умри билан ўлчаганда 
бу бутун бир авлоднинг болалиги, ёшлиги, 
орзу-умидлари, ютуқ ва синовларини ўзида 
мужассам этган улкан давр.

Обиджон ШОФИЕВ,
Ўзбекистон Ёзувчилар уюшмаси 
аъзоси, филология фанлари 
бўйича фалсафа доктори, доцент

Аслида, талаба ўша пайтда қаерда бў-
лиши керак эди? Аудиторияда. Кутубхонада. 
Устозининг олдида. Китоб устида. Кейинги 
йилларда мамлакатимизда мажбурий меҳ-
натга қатъий барҳам берилиши, назаримда, 
шунчаки меҳнат муносабатларидаги ўзгариш 
эмас. Бу инсонга, унинг шаъни ва қадр-қим-
матига муносабатнинг ўзгариши бўлди. Ай-
ниқса, талаба учун бунинг маъноси беқиёс. 
Талаба пахта даласидан аудиторияга қайт-
ди. Бу оддий бир жумлага сиғадиган, аммо 
ортида бутун бир даврнинг ўзгариши, инсон, 
халқ ва мамлакат тақдирини ҳал қилишга 
қодир катта воқеадир. Бугунги ёшларимизга 
у даврлар ҳақида гапирсак, балки эртакдек 
туюлар. Чунки ҳозирги авлод учун мутлақо 
бошқа муҳит шаклланди. Талабанинг асосий 
вазифаси — ўқиш. Изланиш. Тил ўрганиш. 
Касб эгаллаш. Илм қилиш. Ўз устида ишлаш. 
Менимча, кейинги йилларда таълим соҳаси-
даги ислоҳотларнинг энг катта моҳиятини 
ҳам шу нуқтадан излаш керак: инсон қадри, 
вақти ва имконияти ўзига қайтарилди.

Рақамлар ортидаги 
инсон тақдири

2016 йилдан кейин олий таълим тизимида 
бошланган ўзгаришлар кўламини рақамлар 
ҳам яққол кўрсатиб турибди. Бир вақтлар 
мамлакатимизда олий таълимга қамров 9 
фоиз атрофида эди. Ҳозир бу кўрсаткич 50 
фоиздан ошди. Ўзбекистонда 52 та олий таъ-
лим ташкилоти мавжуд бўлса, бугун улар 
сони 207 тани ташкил этди. Айни дамда мам-
лакатимиз олий таълим муассасаларида бир 
ярим миллиондан зиёд йигит-қиз таҳсил ол-
моқда. Бир ярим миллиондан зиёд! Бу шун-
чаки статистика эмас, балки бир ярим мил-
лиондан зиёд ёшнинг орзуси, шунча оила-
нинг умиди, келажакка қўйилган миллионлаб 

қадамлар демакдир. Кеча фарзандини олий 
маълумотли қилиш кўплаб оилалар учун ети-
шиш қийин бўлган орзу эди. Бугун эса олий 
таълим жамиятнинг анча кенг қатлами учун 
реал имкониятга айланди.

Янги олий таълим муассасалари очилди. 
Ҳатто нодавлат олий таълим ташкилотлари 
пайдо бўлди. Нуфузли хорижий университет-
ларнинг филиаллари ва қўшма таълим дас-
турлари кўпайди. Профессор-ўқитувчилар 
меҳнатини рағбатлантириш, илм-фан билан 
шуғулланиш учун шароитларни кенгайти-

ришга эътибор кучайди. Аммо бу ислоҳот-
ларни бирлаштириб турадиган энг муҳим 
тушунча барибир битта: инсон қадри.

Кейинги йилларда Президентимиз раҳ-
барлигида таълим тизимида амалга оширил-
ган ислоҳотларни фақат университетлар ёки 
талабалар сони кўпайиши билан баҳолаш 
камлик қилади. Муҳим ўзгариш сифатида 

таълим марказига инсоннинг ўзи қўйилди. 
Илгари кўп ҳолларда инсон мавжуд тизим 
талабларига мослашишга мажбур бўлган, бу-
гун тизим инсон учун қулай ва манфаатли бў-
лиши керак деган қараш тобора устуворлик 
касб этмоқда.

Мен учун ислоҳотнинг жуда оддий мезо-
ни бор: у инсоннинг кундалик ҳаётини ўзгар-
тирдими? Абитуриент уч кун навбатда турган 
бўлса-ю, бугун ҳужжатини уйидан чиқмай, 
электрон тарзда топшираётган бўлса бу — 
ислоҳот. Талаба ноябрнинг совуқ кунларида 

пахта даласида юрган бўлса-ю, бугун ўша ёш 
аудиторияда, кутубхонада ёки илмий лойиҳа 
устида ишлаётган бўлса бу — ислоҳот. Олий 
таълимга кириш кўплаб ёшлар учун етишиш 
мушкул бўлган орзу бўлса-ю, бугун бир ярим 
миллиондан зиёд йигит-қиз университетлар-
да таҳсил олаётган бўлса, бу ҳам ислоҳот. 
Ана шунда рақамлар жонланади. Уларнинг 
ортидан инсон тақдири кўринади.

Университетлар сонининг кўпайиши, та-
лабалар сафи кенгайиши ўз-ўзидан якуний 
мақсад эмас. Замонавий фикрлайдиган, хори-
жий тилларни биладиган, ахборот техноло-
гияларини пухта эгаллаган, мустақил қарор 
қабул қила оладиган, Ватан ва жамият олди-
даги масъулиятини ҳис этадиган, меҳнат бо-
зорида рақобатбардош мутахассис тайёрлаш 
бугунги босқичнинг энг муҳим вазифасидир. 
Зеро, ислоҳот бир манзилга етиб бориш эмас, 
балки доимий ҳаракат, изланиш ва янгила-
ниш жараёни.

Имконият натижага 
айланганда

Ислоҳотнинг ҳақиқий самараси яратилган 
имконият натижага айланганида кўринади. 
Буни бугун ўзимиз фаолият юритаётган Тер-
миз давлат университети ҳаётида ҳам ҳар 
куни ҳис қилиб турибмиз.

Бугун университет талаба учун фақат 
маъруза тинглаб, имтиҳон топширадиган 
даргоҳ эмас. У ўз қобилиятини кашф эта-
диган, қизиқишларини ривожлантирадиган, 
китоб, санъат, спорт ва ижод орқали ўзини 
намоён қиладиган муҳитга айланиб бормоқ-
да. Университетимизда фаолият юритаётган 
200 дан ортиқ ижодий ва спорт тўгараклари-
да минглаб ёшлар ўз қизиқиши билан маш-
ғул. Кимдир китоб билан, кимдир саҳнада, 
кимдир миллий санъатда, яна кимдир спорт 

майдонида ўзини кашф этмоқда. Муҳими, 
имконият натижа беряпти. Биргина ўтган 
ўқув йилида университет жамоаси респуб-
лика “Китобхон ёшлар лигаси” танловида 
2-ўринни эгаллади. Талабамиз Фазилат Диё-
рова “Ёш китобхон” республика танловида 
ғолиб бўлиб, Президент совғаси — автомо-
биль билан тақдирланди. “Жайҳун” фольк-
лор-этнографик халқ ансамбли Қозоғистон-
да ўтказилган халқаро танловда Гран-прини 
қўлга киритди. “Жануб гавҳари” талабалар 
театр студияси Чингиз Айтматов асари асо-
сида саҳналаштирилган “Момо Ер” спектак-
ли билан республика танловида 1-ўринга 
сазовор бўлди.

Спортдаги натижалар ҳам ана шу имко-
ниятлар мевасидир. Кейинги йилларда уни-
верситетда профессионал футбол, футзал 
ва гандбол клублари ташкил этилди. Тала-
баларимизнинг республика ва халқаро май-
донлардаги иштироки кенгайди. 2026 йилги 
“Талабалар лигаси” мусобақаларида гандбол, 
кураш ва енгил атлетика бўйича қатор медал-
лар қўлга киритилиб, Термиз давлат универ-
ситети республика олий таълим муассасала-
ри орасида умумжамоа ҳисобида иккинчи 
ўринни эгаллади.

Бугун университетимизда Ўзбекистон 
миллий футбол терма жамоаси сардори Эл-
дор Шомуродов сингари таниқли спортчи-
лар билан бир қаторда, бошқа спорт турлари 
бўйича мамлакат терма жамоалари аъзолари 
ҳам таҳсил олаётгани ёшларга таълим ва 
спортни уйғун олиб бориш учун яратилаёт-
ган шароитнинг яна бир ифодасидир.

Мустақиллик бизга фақат давлат рамз-
лари, миллий қонунчилик ёки халқаро май-
донда ўз овозимизга эга бўлиш имконини 
бермади. У ўз тақдиримиз ҳақида ўзимиз қа-
рор қабул қилиш, хатолардан сабоқ чиқариш, 
жамиятимизни янгилаш ва фарзандларимиз 
учун кечагидан яхшироқ шароит яратиш им-
конини ҳам берди.

Ўтган ўттиз беш йилнинг барча босқичи 
бир хил кечмади. Ютуқлар ҳам бўлди, му-
раккаб даврлар ҳам, ечимини кутиб қолган 
муаммолар ҳам. Аммо мустақилликнинг энг 
катта кучи ҳам шунда: жамият ўз муаммосини 
англайди, унга ечим излайди, керак бўлса, ке-
чаги қарашларини ўзгартиради ва олға инти-
лади. Янги Ўзбекистонда бошланган янгила-
ниш жараёнининг аҳамиятини ҳам шу нуқтаи 
назардан баҳолаш лозим. Давлат идоралари 
халққа хизмат қилиши кераклиги, инсон ман-
фаати ҳар қандай ислоҳотнинг бош мезони бў-
лиши зарурлиги ҳақидаги тамойиллар жамият 
ҳаётига янгича мазмун олиб кирди. Таълим-
даги ўзгаришлар эса бу жараённинг энг ёрқин 
кўринишларидан бири бўлди. Бугунги талаба 
смартфон орқали таълим хизматларидан фой-
даланишни оддий ҳол деб билади. Хорижий 
тил ўрганади. Халқаро дастурда қатнашишни 
режалаштиради. Грант ютишга ҳаракат қила-
ди. Илмий лойиҳа, стартап, академик мобил-
лик ҳақида ўйлайди. Шундай бўлиши ҳам 
керак. Чунки тараққиётнинг энг гўзал белги-
ларидан бири бир авлод орзу қилган нарса-
нинг кейинги авлод учун табиий имконият-
га айланишидир.

Шукроналик — фақат бор неъматга шукр 
айтиш эмас. У кечаги кунни унутмаслик, бу-
гунги имкониятнинг қадрига етиш ва эртанги 
кун учун масъулиятни ҳис қилишдир.

Шунинг учун мустақиллигимизнинг 35 
йиллиги арафасида ортга назар ташлаб, бо-
сиб ўтилган йўлни сарҳисоб қилар эканман, 
айниқса, кейинги ўн йилда юртимизда инсон 
қадрини улуғлаш, таълим ва илмга йўл очиш 
борасида амалга оширилган ўзгаришларни 
ўйлаб, қалбимда бир туйғу устун келади: 
шукроналик!

Бугун кўҳна ва навқирон Хоразм 
заминида кечаётган улкан 
бунёдкорлик ва янгиланиш 
жараёни ҳар биримизнинг 
кўз ўнгимизда янги тарихни 
яратмоқда. Вилоят қиёфаси 
ўзгариб, иқтисодиёт, саноат, 
қишлоқ хўжалиги, туризм, 
инфратузилма, айниқса, таълим 
ва илм-фан соҳаларида кенг 
кўламли ислоҳотлар амалга 
оширилмоқда.

Диёржон АБДУЛЛАЕВ,
Урганч давлат педагогика 
институти ректори вазифасини 
бажарувчи, профессор

рақобатбардошлиги, энг аввало, инсон капи-
тали, билим, илм-фан ҳамда инновацион са-
лоҳият билан белгиланади. 

Ташриф чоғида мамлакатимиз етакчиси 
Хоразм вилоятида халқаро таълим ҳамкорли-
гини ривожлантириш, ҳудудга нуфузли хори-
жий олий таълим муассасалари тажрибаси-
ни олиб кириш борасидаги ташаббусларни 
илгари сурди. Хусусан, Хитойнинг нуфузли 
Ляонин педагогика университети филиали-
нинг ташкил этилгани давлатимиз томонидан 
айнан педагогик таълим соҳасига алоҳида 
эътибор қаратилаётгани тасдиғидир. Бу эъти-
бор Хоразмда педагогик таълим тизимининг 
халқаро майдондаги имкониятларини янада 
кенгайтиришга хизмат қилади. Энди ёшла-
римиз нафақат республикамиздаги, балки 
халқаро миқёсдаги илғор таълим тажрибаси 
билан бевосита танишиш, замонавий билим 
ва кўникмаларни эгаллаш имкониятига эга 
бўлмоқда.

Давлатимиз раҳбари таъкидлаганидек, 
янги Ўзбекистонни барпо этишнинг мустаҳ-
кам пойдевори таълим, илм-фан ва тарбия-
дир. Бугун ана шу тамойил Хоразм вилоятида 
амалга оширилаётган барча ислоҳотларнинг 
мазмун-моҳиятида ўз ифодасини топмоқда.

Шу ўринда Урганч давлат педагогика инс-
титутининг ташкил этилиши ва қисқа муддат-
да босиб ўтган тараққиёт йўли алоҳида эъти-
борга молик. Президентимизнинг 2022 йил 
21 июндаги тегишли қарорига асосан ташкил 
этилган кундан бошлаб институтимиз олдига 
фақат педагог кадрлар тайёрлаш эмас, балки 
таълим тизимини замонавий талаблар асо-
сида ривожлантириш, халқаро тажрибани 
ўрганиш ва амалиётга жорий этиш, илмий 
салоҳиятни ошириш ҳамда рақобатбардош 
мутахассисларни тайёрлаш каби муҳим вази-
фалар қўйилди.

Бугунги глобаллашув шароитида ҳеч бир 
олий таълим муассасаси фақат ички имко-
ниятлари билан чекланиб қолиши мумкин 
эмас. Замонавий университетнинг ривожи 
халқаро ҳамкорлик, тажриба алмашинуви, 
қўшма дастурлар, академик мобиллик ва 
халқаро илмий тадқиқотлар билан чамбарчас 
боғлиқ. Урганч давлат педагогика институти 
ташкил этилганидан буён халқаро ҳамкор-
ликни ривожлантиришга алоҳида эътибор 
қаратиб келинмоқда.

Жумладан, 2022-2026 йилларда институт 
томонидан 20 та давлатдаги олий таълим 
муассасалари ва ташкилотлари билан 70 та 
ҳамкорлик битими имзоланди. Бироқ биз 
учун халқаро ҳамкорлик фақат битимлар 
сони билан ўлчанмайди. Имзоланган ҳуж-
жат ўз-ўзидан натижа бермайди. Ҳамкорлик 
ўқув дастурларида, талабанинг билими ва 
кўникмаларида, профессор-ўқитувчининг 
дарс методикасида, кафедранинг илмий, таъ-
лимий фаолиятида ўз аксини топиши лозим. 
Шу сабабли институт халқаро ҳамкорликни, 
аввало, профессор-ўқитувчилар салоҳияти-
ни оширишдан бошлади. 2022 йилдан буён 
профессор-ўқитувчилар ва ходимлар Озар-
байжон, Хитой, Россия, Туркия, Беларусь, 
АҚШ, Қозоғистон, Буюк Британия, Индо-
незия, Қирғизистон, Германия, Тожикистон, 
Янги Зеландия, Италия, Испания, Малайзия 
ва Финляндияда малака ошириш ҳамда ста-
жировка дастурларида иштирок этди. Улар-
нинг хорижда орттирган тажрибаси институт 
фаолиятига, ўқув дастурларига ва педагогик 
жараёнларга босқичма-босқич жорий этил-
моқда. Ўз навбатида, хорижлик мутахассис-
лар институтда таълим, илмий тадқиқот ва 
халқаро ҳамкорлик йўналишларида тажриба 
алмашмоқда.

Халқаро ҳамкорликнинг энг муҳим нати-
жаларидан бири — қўшма таълим дастур-
ларининг йўлга қўйилишидир. Жумладан, 
Россиянинг В.Г.Короленко номидаги Глазов 
давлат муҳандислик-педагогика универси-
тети билан имзоланган меморандум асоси-
да талабалар учун икки дипломли таълим 
олиш имконияти яратилди. Бунда икки 
олий таълим муассасасининг ўқув режала-
ри ўзаро таққосланди, фанлар ва кредитлар 
мувофиқлаштирилди, таълим сифатини назо-
рат қилиш тизимлари келишилди.

Жорий йилнинг ўзида Польша, Туркия, 
Россия, Қозоғистон ва Қирғизистоннинг  
10 та олий таълим муассасаси билан янги 
меморандумлар имзоланди. Хусусан, Евро-
па олий таълим макони билан ҳамкорликни 
ривожлантириш, инглиз тилидаги дастурлар-

ни кенгайтириш ва академик кредитларни 
халқаро тизимларга мослаштириш борасида 
янги тажрибалар шаклланмоқда. Инглиз ти-
лини ўқитиш методикасини такомиллашти-
риш йўналишида ҳам Британия кенгаши ва 
Англиянинг Норвич тил таълими институти 
билан ҳамкорлик доирасида тренинг ва се-
минарлар ташкил этилди. Мазкур дастурлар 
профессор-ўқитувчиларнинг замонавий ме-
тодикаларни эгаллаши, кейинчалик эса олин-
ган тажрибани институт ва ҳудуддаги бошқа 
таълим муассасаларига етказишига хизмат 
қилмоқда.

Халқаро ҳамкорлик институтнинг илмий 
фаолиятига ҳам ижобий таъсир кўрсатмоқда. 
Бугунги кунда Урганч давлат педагогика инс-
титути халқаро университетларнинг нуфузли 
рейтинги ҳамда халқаро баҳолаш тизимида 
иштирок этувчи олий таълим муассасалари 
қаторига киритилган. Шунингдек, институт 

Евроосиё педагогика университетлари ас-
социациясига аъзо бўлди. Албатта, халқаро 
рейтингларда юқори ўринларни эгаллаш узоқ 
муддатли ва тизимли меҳнатни талаб қилади. 
Аммо институтнинг қисқа вақтда халқаро ба-
ҳолаш тизимларига кириб бориши келгуси-
даги юксак марралар учун муҳим тажриба ва 
пойдевор бўлиб хизмат қилмоқда.

Ҳар қандай таълим муассасасининг бош 
мақсади билимли, ватанпарвар, ташаббус-
кор ва рақобатбардош ёшларни тарбиялаш-
дир. Шу боис, институтда талабалар учун 
нафақат сифатли таълим олиш, балки ил-
мий, ижодий, спорт ва ижтимоий фаолият 
билан шуғулланиш учун ҳам кенг имконият-
лар яратилмоқда. Иқтидорли талабаларнинг 
20 га яқини Президент, номдор ва ҳоким 
стипендияларига сазовор бўлди. Халқаро 

фан олимпиадаларида 5 талабамиз ғолиб-
ликни қўлга киритди.

Институт ҳудудида 5 та ўқув биноси фао-
лият юритмоқда. Талабалар учун муносиб 
яшаш шароитини яратиш мақсадида инсти-
тут ҳудудида давлат-хусусий шериклик асо-
сида замонавий 7 қаватли талабалар турар 
жойи бунёд этилди. 2026/2027 ўқув йилида 
7 қаватли замонавий ўқув биноси фойдала-
нишга топширилди. Ушбу бино янги ташкил 
этилаётган олий мактаблар, замонавий таъ-
лим йўналишлари, лабораториялар ва инно-
вацион ўқув жараёнлари учун муҳим инфра-
тузилмавий асос бўлиб хизмат қилади.

Бугунги дунёда математика, ахборот тех-
нологиялари ва сунъий интеллект тарақ-
қиётнинг асосий ҳаракатлантирувчи кучига 
айланмоқда. Ана шу эҳтиёждан келиб чиқиб, 
Президентимизнинг 2025 йил 28 апрелдаги 
тегишли фармони асосида Урганч давлат пе-
дагогика институтида Аниқ фанлар педагоги-
ка олий мактаби ташкил этилмоқда. Мазкур 
олий мактаб нафақат янги таълим йўналиш-
ларини очиш, балки таълимнинг мазмун ва 
сифат жиҳатидан мутлақо янги моделини 
шакллантиришни назарда тутади. 

Институтда 2026/2027 ўқув йилидан 
сунъий интеллект ҳамда ахборот тизимла-
ри ва технологиялари каби замонавий ва 
истиқболли таълим йўналишлари очилди. 
Бу борада таълим жараёнини технологик, 
педагогик ва мазмуний жиҳатдан уйғунлаш-
тирувчи замонавий ёндашувлар асосида иш 
олиб борилмоқда. Мақсад — талабаларга 
фақат назарий билим бериш эмас, балки 
уларда муаммони ҳал қилиш, технология-
ларни қўллаш, мустақил фикрлаш ва глобал 
жараёнларни таҳлил қилиш кўникмаларини 
шакллантиришдир.

Хоразм заминида Президентимиз ташаб-
буслари ва ислоҳотлари асосида шаклланаёт-
ган янги таълим муҳити зиммамизга янада 
катта масъулият юклайди. Бугун вилояти-
мизда бунёд этилаётган замонавий таълим 
масканлари, халқаро университетлар билан 
йўлга қўйилаётган ҳамкорлик, янги таълим 
йўналишлари ва инновацион лойиҳалар эр-
танги кун учун мустаҳкам замин яратмоқда. 
Урганч давлат педагогика институти ҳам ана 
шу буюк мақсад йўлида ўзининг муносиб 
ҳиссасини қўшишга интилмоқда. Бугун инс-
титут аудиторияларида таҳсил олаётган, ил-
мий лабораторияларда изланаётган, халқаро 
лойиҳаларда иштирок этаётган ва янги техно-
логияларни ўзлаштираётган ёшлар келгусида 
янги Ўзбекистон тараққиётининг муносиб 
бунёдкорларига айланади.

КАТТА  ªЗГАРИШЛАР  ФОРМУЛАСИ

Талабанинг асосий вазифаси — ўқиш. 
Изланиш. Тил ўрганиш. Касб эгаллаш. Илм 
қилиш. Ўз устида ишлаш. Менимча, кейинги 
йилларда таълим соҳасидаги ислоҳотларнинг 
энг катта моҳиятини ҳам шу нуқтадан излаш 
керак: инсон қадри, вақти ва имконияти ўзига 
қайтарилди.

Ўзбекистон Республикаси давлат муста-
қиллигининг 35 йиллиги муносабати билан 
Янги Тошкентда ўтказилган тантанали ма-
росим ана шу тарихий босқичга чуқур назар 
ташлаш, босиб ўтилган йўлни сарҳисоб қи-
лиш ва келгусидаги тараққиётнинг устувор 
йўналишларини белгилаш нуқтаи назаридан 
алоҳида аҳамият касб этди.

Президентимизнинг Ўзбекистон Рес-
публикаси давлат мустақиллигининг  
35 йиллигига бағишланган тантанали ма-
росимда “Ватанимизнинг олтин даврини, 
янги буюк тарихини албатта барчамиз 
биргаликда яратамиз!” деган фикрида янги 
Ўзбекистон тараққиётининг сиёсий ва маъна-
вий мазмуни мужассам.

Бу — шунчаки байрамона шиор эмас. 
Ундан муҳим сиёсий фалсафани, яъни та-
раққиётнинг ҳақиқий субъекти халқнинг ўзи 
эканини англаш мумкин.

Истиқлолнинг дастлабки йилларида дунёга 
келган авлод бугун мамлакатнинг ижтимоий, 
иқтисодий ва интеллектуал ҳаётида фаол иш-
тирок этаётган катта кучга айланди. Улар учун 
мустақиллик — тарих китобларидаги сана 
эмас. Бу авлод эркин фикрлаш, билим олиш, 
касб танлаш, тадбиркорлик қилиш, ўз иқтидо-
ри ва салоҳиятини намоён этиб дунёга чиқиш 
имкониятларини мустақил давлат билан уйғун 
ҳолда қабул қилди. Шу маънода, ўтган 35 йил 
авлодлар алмашинуви билан бирга миллий 
ўзлик ва фуқаролик масъулиятининг янги маз-
мун касб этган даври бўлди.

Мустақилликни англаш унинг қадрини би-
лишдан бошланади. Қадрлаш эса уни асраш ва 
мустаҳкамлаш масъулиятини юклайди. Зеро, 
сиёсий мустақилликнинг ўзи етарли эмас. 
Мустақилликнинг ҳақиқий қудрати иқтисодий 
барқарорлик, кучли давлатчилик институтла-
ри, қонун устуворлиги, инсон қадри, маъна-
вий юксалиш ва рақобатбардош жамият билан 
бойиб боргандагина намоён бўлади.

Мамлакатимизнинг мустақиллик йил-
ларидаги тараққиёт йўли бир текис кечгани 
йўқ. Давлат ва жамият олдида мураккаб ва-
зифалар, ички ва ташқи синовлар, иқтисо-
дий ва ижтимоий муаммолар бўлди. Бироқ 
бу жараённинг энг муҳим натижаси шунда-
ки, Ўзбекистон ўзининг миллий тараққиёт 

Бир қарашда мутлақо тушунарсиздек 
туюлган инсталляциялар, видео-арт ва 
ноанъанавий композициялар томошабинга 
ўз тасаввурини ишга солиш, асар муаллифи 
билан мулоқотга киришиш ҳамда улкан мо-
ҳиятни биргаликда англаш имконини бера-
ди. Айни дамда ихлосмандлар учун санъат 
эстетик завқ қолипидан тартибсиз дунёда 
ўзлигини англаш, даврнинг руҳий изтироб-
лари ҳамда саволларига жавоб излаш учун 
мўлжалланган интеллектуал ва эмоционал 
полигонга айланди.

моделини шакллантириб, босқичма-босқич 
янги сифат даражасига кўтарилди.

Давлат бошқаруви, иқтисодиёт, ижтимоий 
ҳимоя, таълим, шаҳарсозлик, тадбиркорлик, 
инвестиция ва инсон ҳуқуқлари каби кўплаб 
соҳаларда кенг кўламли ислоҳотлар амалга 
оширилди.

Шу нуқтаи назардан, Президентимиз нут-
қининг ўзига хос жиҳати — кечаги кун билан 
бугун, бугунги натижалар билан эса эртанги 
мақсадлар ўзаро боғланганидадир. Яъни та-
рих ҳисобот учун эмас, келажак стратегиясини 
белгилаш учун зарур деган ёндашув устувор.

Бугун “Янги Ўзбекистон” тушунча-
си фақат сиёсий лексиконга кирган ибора 
эмас. У давлат ва жамият ҳаётидаги кенг 
кўламли ўзгаришларни ифодаловчи сиё-
сий-ижтимоий концепцияга айланиб бор-
моқда. Унинг марказида, энг аввало, инсон, 
юртдошларимиз манфаатлари, жамият эҳ-
тиёжлари ва мамлакатнинг рақобатбар-
дошлигини таъминлаш мақсади турибди. 
Мазкур жараёнда энг муҳим масала исло-
ҳотларнинг ўзи эмас, балки уларнинг инсон 
ҳаётида қандай акс этаётганидир. Замона-
вий сиёсий бошқарув ҳам айнан шу мезон-
ни талаб қилади: қарорнинг қиймати унинг 

қанчалик баландпарвоз экани билан эмас, 
балки фуқаронинг ҳаётига қандай таъсир 
кўрсатиши билан ўлчанади.

Тантанали маросимнинг Янги Тошкент-
да ўтказилгани ҳам рамзий маънога эга. 
Янги Тошкент — замонавий шаҳарсозлик 
лойиҳасидан кенгроқ тушунча. У мамлакат-
нинг келажакка қарашини, янги иқтисодий 

имкониятлар, янги инфратузилма ва янги 
ижтимоий муҳит барпо этишга интилишни 
ифодалайди.

Бугун дунёда шаҳарлар мамлакатларнинг 
иқтисодий ва интеллектуал рақобат марказига 
айланмоқда. Шу боис, замонавий мегаполис-
лар қуриш масаласи фақат бинолар ва йўллар 
барпо этишдан иборат дегани эмас. Бу янги 
иш ўринлари, таълим ва инновация муҳити, 
қулай яшаш шароити, транспорт тизими ва 
инсон капитали учун янги экотизим яратиш 
демакдир. Янги Тошкент тимсолида ана шу 
янги тараққиёт фалсафасини кўриш мумкин.

Мустақилликнинг 35 йиллиги ҳақида сўз 
борганда, энг катта эътибор ёшларга қарати-
лиши табиий. Чунки мамлакатнинг эртанги 
сиёсий, иқтисодий ва маънавий қиёфаси бу-
гунги ёш авлоднинг билими, дунёқараши ва 
фаоллигига боғлиқ. Бугун замонавий ўғил-
қизлар учун ватанпарварлик тушунчаси ҳам 
янги мазмун билан бойиб бормоқда. Ватанга 
хизмат қилиш фақат анъанавий тушунчалар 
билан чекланмайди. Илм-фан билан шуғул-
ланиш, янги технология яратиш, ҳалол тад-
биркорлик қилиш, сифатли таълим олиш, 
хорижий тилларни ўрганиш, рақобатбардош 
мутахассис бўлиш, жамият ҳаётида фаол фу-
қаролик позициясини намоён этиш ҳам юрт 
тараққиётига хизматдир. Шунинг учун ёш-
ларни “келажак эгалари” деб аташнинг ўзи 
кифоя эмас. Уларга бугуннинг ўзида қарор 
қабул қилиш, ташаббус кўрсатиш ва ўз сало-
ҳиятини амалга ошириш учун имконият яра-
тиш зарур. Президентимиз нутқининг ёшлар-
га қаратилган қисми ана шу нуқтаи назардан 
алоҳида аҳамият касб этади.

Тантанали маърузада байрамона табрик 
билан бирга мамлакатнинг босиб ўтган йўли, 
бугунги натижалари ва келажакдаги вазифа-
лари мантиқий занжирда боғлангани эъти-
борга молик. Бу эса нутқни байрам табриги 
даражасидан юқори кўтаради. Чунки давла-
тимиз раҳбарининг ҳар қандай йирик сиё-
сий нутқи, аввало, жамиятга муайян сигнал 
беради. Ушбу маърузанинг асосий сигнали 
эса бундай: эришилган натижалар — якуний 
манзил эмас, улар янги, янада катта мақсад-
ларга эришиш учун пойдевордир.

Унда келтирилган рақамлар ҳам шунчаки 
статистика эмас. Улар мамлакат тараққиёти-
нинг муайян кўрсаткичлари, эришилган нати-
жалар ва олдинда турган вазифаларни англаш 

воситаси. Тарихий тараққиётни рақамлар 
билан ўлчаш мумкин. Аммо унинг ҳақиқий 
мазмунини инсон ҳаётидаги ўзгаришлар бел-
гилайди. Шунинг учун ҳар бир иқтисодий 
кўрсаткич ортида инсон меҳнати, ҳар бир янги 
корхона ортида — янги иш ўрни, ҳар бир таъ-
лим лойиҳаси ортида — ёшларнинг тақдири, 
ҳар бир инфратузилма лойиҳаси ортида мил-
лионлаб фуқароларнинг ҳаёт сифати бор.

Бугун Ўзбекистон олдида турган вазифа-
лар кечагидан мутлақо фарқ қилади. Энди 
асосий мақсад фақат тараққиётга эришиш 
эмас, балки унинг барқарор, сифатли ва рақо-
батбардош моделини шакллантиришдир.

Дунёда геосиёсий рақобат кучайиб, иқти-
содий ва технологик ўзгаришлар тезлашаётган 
бир пайтда мамлакатнинг келажаги инсон ка-
питали, илм-фан, инновация, рақамли техноло-
гиялар, замонавий бошқарув ва миллий бирлик 
каби омилларга тобора кўпроқ боғланмоқда. 
Демак, янги тарих яратиш учун фақат катта 
мақсадларни белгилашнинг ўзи кифоя қилмай-
ди. Бу мақсадларга муносиб янги тафаккур, 
янги билим ва янги масъулият ҳам зарур.

Ўзбекистоннинг 35 йиллик мустақиллик 
тарихи бизга бир ҳақиқатни яққол кўрсат-
ди: давлатнинг буюклиги унинг ҳудуди ёки 
табиий бойликлари билангина эмас, балки 
халқининг салоҳияти, бирлиги, билими ва 
бунёдкорлик қудрати билан белгиланади.

Шу маънода, “Ватанимизнинг олтин 
даврини, янги буюк тарихини албатта 
барчамиз биргаликда яратамиз!” деган 
даъват бугунги авлод зиммасига юкланган 
тарихий вазифанинг сиёсий ифодасидир.

Президентимиз нутқида илгари сурилган 
ғояларни аҳолига кенг ва мазмунли етказиш, 
айниқса, ёш авлоднинг чуқур англашига кў-
маклашиш мақсадида Республика Маънавият 
ва маърифат маркази, Ижтимоий-маънавий 
тадқиқотлар институти ҳамда бир гуруҳ 
олимлар ҳамкорлигида “Бирлашиб, буюк 
тарих яратамиз!” номли китоб тайёрлан-
ди. Унда мамлакатимиз етакчисининг нутқи 
сиёсий-стратегик ҳужжат сифатида таҳлил 
қилинади. Ҳар бир ғоя, рақам ва вазифалар 
шунчаки келтирилмай, уларнинг тарихий, 
ижтимоий, иқтисодий ва маънавий аҳамияти 
очиб берилади. Шу тариқа ўқувчи нафақат 
нутқ мазмунини ўқийди, балки унинг зами-
ридаги мақсад ва масъулиятни ҳам теран анг-
лайди. Инфографикалар эса мураккаб маълу-
мотларни содда ва визуал тарзда қабул қилиш 
имконини беради. 

Ушбу қўлланманинг методик аҳамияти 
шу жиҳатдан юқори бўлиб, ундан муста-
қиллик дарслари, маънавий-маърифий тад-
бирлар, очиқ мулоқотлар, давра суҳбатлари 
ва ёшлар билан ишлаш жараёнида самарали 
фойдаланиш мумкин.

ИҚТИДОРЛИ ЙИГИТ-ҚИЗЛАРНИ ХАЛҚАРО 
МИҚЁСГА ЧИҚИШИ УЧУН МУҲИМ МАЙДОН

Рақамли дунёда инсоннинг санъатдан умиди тубдан 
ўзгарди. Атрофимизни ўраб турган манзаралар — тайёр 
тасвирлар оқими бугуннинг одамларини ҳайратлантирмай 
қўйди. Замонавий киши энди санъат асари қаршисида 
гўзалликдан завқланувчи пассив кузатувчи бўлиб қолишни 
хоҳламаяпти. Унинг ўзи ҳам фикрлаш жараёнига киришиш, 
чигал, мураккаб, абстракт шакллар, мавҳум рамзлар, 
ишоралар ҳамда кутилмаган концептуал ечимлар орасидан ўз 
ҳақиқатини қидиришни истаяпти.

Шу фалсафий талабларнинг мантиқий 
ҳосиласи сифатида Тошкентда Замонавий 
санъат маркази (CCA Tashkent) очилди. 
Жорий йил 4 сентябрь куни Президенти-
миз Замонавий санъат марказига ташриф 
буюриб, бу ерда яратилган шароитлар би-
лан танишди. Давлатимиз раҳбарига мар-
казнинг келгусидаги кўргазма, таълим ва 
тадқиқот дастурлари ҳақида маълумот бе-
рилди. Янги маскан профессионал муҳит-
ни ривожлантириш, ўзбекистонлик ижод-
корларни халқаро майдонда кенг танитиш 

ва юртимизнинг бошқа давлатлар билан 
маданий алоқаларини мустаҳкамлашга хиз-
мат қилиши таъкидланди. Президентимиз 
марказни ижодкор ёшлар, профессионал 
ҳамжамият ва кенг жамоатчилик учун очиқ, 
жонли ижодий маконга айлантириш зарур-
лигини айтди.

Мамлакатимизда доимий фаолият юри-
тувчи, соф, замонавий санъат йўналишларига 
ихтисослашган илк институционал маскан 
бўлмиш ушбу муассаса анъанавий тасви-
рий санъат чегараларини ошиб ўтувчи но-
ваторлик ғоялари ҳамда дадил изланишлар 
учун муҳим платформа бўлди. У маҳаллий 

ижодкорларнинг дунё санъат контекстига 
тажриба қилишдан дадил кириб боришини 
таъминлабгина қолмай, пойтахтимизнинг 
маданий харитасида интеллектуал мулоқот 
ва янгича бадиий тасаввурлар кесишган мар-
каз сифатида намоён бўлмоқда.

Тошкент марказида 1912 йили барпо этил-
ган собиқ дизель электр станцияси биноси 
тубдан қайта тикланиб, Замонавий санъат 
марказига (CCA Tashkent) айлантирилди. Ўз-
бекистон Маданият ва санъатни ривожлан-
тириш жамғармаси ташаббуси билан амалга 
оширилган ушбу лойиҳа мамлакатимиз мада-
ний инфратузилмасини бойитиш, замонавий 
ижодкорларни қўллаб-қувватлаш ва халқаро 
мулоқотни ривожлантиришда муҳим қадам 
бўлди. Индустриал меросни замонавий мада-
ният билан уйғунлаштириш вазифаси Фран-
циянинг дунёга машҳур “Studio KO” меъмор-
лик бюросига топширилди.

Мазкур бюрога асос солган Карл Фурне ва 
Оливе Марти ҳар бир ишга қолип ва қоида-
лардан холи, мутлақо янгича ҳамда эркин руҳ 
билан ёндашади. Меъморлар лойиҳа устида 
ишлашда объект жойлашган табиий муҳит, 
атрофдаги ландшафт ва мавжуд инфрату-
зилмадан илҳомланади. Айнан шу контекст 
уларнинг ғояси ва келгуси саъй-ҳаракатлари 
учун асосий старт нуқтасига айланади.

Мутахассислар Замонавий санъат маркази-
нинг ичкарисини ҳам асл архитектураси ва бой 
тарихий қиёфасини тўлиқ сақлаб қолган ҳолда 
бугуннинг талабларига мослаштирди. Натижа-
да Тошкентнинг муҳим тарихий объекти ик-
кинчи ва анча шиддатли ҳаётини бошлади.

— CCA Tashkent кўп тармоқли комп-
лекс форматга эга. Бир жойнинг ўзида кенг 
кўламли кўргазма майдонлари, бой китоб 

фондига эга кутубхона, дизайнерлик маҳсу-
лотлари тақдим этиладиган консепт-стор, 
шунингдек, шинам ресторан ва махсус таъ-
лим зоналари жамланган, — дейди Тошкент 
Замонавий санъат маркази бадиий раҳбари 
доктор Сара Раза. — Бинодаги жамоат май-
донларида учрашувлар, бадиий тадқиқотлар 
ўтказиш ва ижодий мулоқот қилиш учун қу-
лай муҳит мавжуд. Бу ерда ёш ижодкорлар 
ўз лойиҳасини тақдим этади. Тадқиқотчилар 
манбалар ва архив материаллари билан иш-
лайди. Кенг жамоатчилик эса таълим дас-
турлари, маданий-маърифий тадбирлар ва 
ижодий ҳамжамият билан бевосита мулоқот 
орқали замонавий санъат билан яқиндан та-
нишади. Марказ миллий маданиятимиз ва 
жаҳон визуал тили ўртасидаги узилишларни 
бартараф этувчи муҳим интеллектуал кўп-
рикка айланишига ишонаман.

Марказнинг биринчи кўргазмаси Hikmah 
(“Ҳикмат”) деб номланган. Экспозиция ма-
ҳаллий анъаналар, моддий маданият, маъна-
вий мерос ва замонавий бадиий амалиётлар 
ўртасидаги ўзаро боғлиқликни тадқиқ қилган 
замонавий рассомларнинг асарларини бир-
лаштирди. Экспозицияда И.В. Савицкий но-
мидаги Қорақалпоғистон Республикаси дав-
лат санъат музейи коллекциясидан Владимир 
Пан, Дорибай Саипов ва Бахтиёр Саиповнинг 
асарлари намойиш этилди.

Муассасанинг асосий вазифаларидан 
бири ўзбек рассомларини халқаро майдон-
да танитиш, йирик кўргазмаларда иштирок 
этиш ва қўшма лойиҳаларни амалга ошириш 
учун имкониятлар яратишдан иборат.

Марказ хориждаги етакчи маданий муас-
сасалар билан ҳамкорликни ривожлантир-
моқда. Ушбу халқаро алоқалар маданий 
дипломатияни мустаҳкамлаш, пойтахтнинг 
замонавий қиёфасини шакллантириш ҳамда 
янги Ўзбекистонни бой меросга эга, шу би-
лан бирга, замонавий ғоялар, ижодий изла-
нишлар ва халқаро мулоқотга очиқ мамлакат 
сифатида янада кенг намоён этишга хизмат 
қилади.

Азизбек ЮСУПОВ,
“Янги Ўзбекистон” мухбири

Баҳора АҲМЕДОВА,
Республика Маънавият ва 

маърифат маркази раҳбари 
маслаҳатчиси

Ўттиз беш йил. Бу тақвимдаги шунчаки рақам 
эмас. Бу – бир инсон умрининг салмоқли 
қисми, бир авлоднинг шаклланиш даври, 

бир давлат тарихидаги ўзгаришлар, синовлар 
ва улкан янгиланишларни қамраб олган 

бутун бир босқич.

ЗАМОНАВИЙ  САНЪАТ  МАРКАЗИ

Тошкентда Замонавий санъат маркази (CCA Tashkent) 
очилди. Жорий йил 4 сентябрь куни Президентимиз 
Замонавий санъат марказига ташриф буюриб, бу ерда 
яратилган шароитлар билан танишди. Давлатимиз 
раҳбарига марказнинг келгусидаги кўргазма, таълим ва 
тадқиқот дастурлари ҳақида маълумот берилди.

